
Dokumentu honek Laudioko Emakumeen eta Gizonen Berdintasunerako III. Plana jasotzen du, 
2016-2019 urteetarako, Laudioko emakumeen eta gizonen berdintasunaren diagnostikoan 
oinarritutakoa   

Dokumentu hau Elhuyar Aholkularitzak osatu du Laudioko Udalaren eskariz eta Udaleko 
Hezkuntza, Gazteria eta Berdintasuna sailaren laguntzaz. 

Proiektu hau gauzatzearen arrazoi nagusia Udalak herritarren bizi-baldintzak hobetzeko duen 
interesean datza, besteak beste, generoen arteko desberdintasunak gutxitzen joan daitezen eta 
berdintasunezko jendarte baterantz pausoak emateko. 

Egitasmo honekin, Laudioko Udalak bat egin nahi du azken urteotan berdintasunaren eremuan 
lanean ari diren beste udalerriekin. 

2.1. Zertaz hitz egiten dugu emakumeen eta gizonen 
berdintasunaz ari garenean? 

 

Laudioko Berdintasunerako III. Planak helburu du emakumeen eta gizonen berdintasuna. 
Horretarako, Laudioko Udalak eta herriko hainbat eragilek datozen urteetan bultzatuko dituzten 
politikak jasotzen dira bertan. Politika horiek, testuinguru zabalago batean kokatzen dira eta 
testuingurua ulertzeko jarraian jasotzen diren kontzeptuak ezagutzea funtsezkoa da. 

 

Sexu-genero sistema 

Berdintasunaz edo parekidetasunaz hitz egiten dugunean, zertaz ari garen jakiteko, 
ezinbestekoa da sexu-genero sistema ulertzea. Sexu-genero sistema, izenak dioen bezala, 
sexua eta generoa batera ulertzen dituen jendarte egitura da, eta horien baitan zehazten dira 
mekanismo soziokulturalak, bai identifikaziozkoak bai eta jokaerazkoak ere. Sexua eta generoa 
batera ez doazen kasuak ezohiko moduan ulertzen dira, eta hauenganako diskriminaziorako 
joera nabarmena izaten da. 

 Sexua: Emakumeen eta gizonen artean ematen den ezberdintasun biologikoak 
definitzen du, modu sinplean esanda, neska jaiotzea ala mutila jaiotzea. 

 Generoa: Jendarte batek, une soziokultural zehatz batean, emakume eta gizonei 
ezartzen dizkien ezaugarri, jarrera eta jokabide bereizgarriak dira. Kontzeptua dinamikoa 
da (hau da, genero-rolen eduki zehatzak momentu historikoaren eta jendartearenaren 
arabera aldatzen dira). 

Emakume edo gizon deituriko ala trans izateak ez luke, inola ere, berdintasuna baldintzatu behar, 
ez luke lan bera egiteko aukera ukatu behar, edo ez lituzke diru-sarrera txikiagoak edo 
handiagoak baldintzatu behar. Diskriminazioa ez da soilik sexuan oinarritzen baizik eta sexuari 
atxikitzen dizkiogun hainbat ezaugarrietan, gaitasunetan eta ezintasunetan: indartsua edo ahula 
izatea; inteligentea edo intuitiboa izatea; erasokorra edo zaintzailea izatea. Halaber, sexu-genero 
sistema honetan, sexu-genero bakoitzari sexualitate aukera jakin bat atxikitzen zaio, eta 
jendarteak eskatuko lukeen horretatik alderatzen dena ere zigortua izaten da. Ideia estereotipatu 
eta murriztuen zerrenda luzea da, guztiak ere, gure aukera-berdintasuna mugatzen dutenak.  

Esan daiteke bada, diskriminazioa, bazterketa eta indarkeria sexista, sexu-genero sistemaren 
bidez transmititzen diren balioetan oinarritzen dela. Sistema horren ezaugarrietako bat bere 
alde dinamikoa da: sistema horretan eragin dezakegu, sinesmen eta balioetan oinarritzen 
delako.  

Azken mendean izugarri aldatu dira bai emakumeen bai gizonen aukerak gure jendartean; lan-
munduan, ikasketetan, baimen sozialetan, politikan, etab…, baina berdintasun erreala izan arte, 
botere harremanak desagertu arte eta sexuagatiko diskriminazioak suntsitu arte,  
berdintasunaren alde eragiten jarraitzeko neurriak hartzea beharrezkoa dela agerian geratu da. 

Berdintasun formala eta berdintasun erreala 

Egoeraren azterketatik abiatuz, berdintasuna bi planotan kokatzen dela esan daiteke: 
berdintasun formalean eta benetako berdintasunean. 

Berdintasun formala emakumeen eta gizonen berdintasuna sustatzen duten erakundeen arau 
eta legeetan jasotzen da. Diskriminaziorik ezaren printzipioa dakar, legeen aurrean 
berdintasuna izatea, hots, zuzenbideko berdintasuna, ez izatezko berdintasuna. Emakumeen 
eta gizonen berdintasuna lortzeko beharrezko baldintza bada ere, ez da nahikoa. Halaber, 
hauxe aitortzen du Europako Kontseiluak (1982): “Emakumeen eta gizonen berdintasuna, 
gizakiaren arrazoiaren eskakizuna bada ere, ez da errealitatea, ideal demokratikoak 
aldarrikatzen dituzten gizarteetan ere”. 

Benetako berdintasuna tratu-berdintasuna da. Pertsonaren sexuan oinarrituriko diskriminaziorik 
ezan islatzen da, ez zuzenean ezta zeharka ere. Diskriminazio zuzena dagoela esaten dugu 
pertsona batek beste batek baino tratu hobea jasotzen duenean sexua edo sexuarekin lotutako 
beste edozein arrazoi dela-eta. Zeharkako diskriminazioa da gertaera batek sexu bereko 
pertsonen proportzio handi bati kaltea dakarkionean oinarri-oinarrian. 

Berdintasun formala egoteak, ez du beti benetako berdintasuna dagoenik esan nahi. Arauen 
eta balio kulturalen artean aldea baitago. Printzipio honek bereizketaren ideia dakar izatezko 
berdintasunerako beharrezko bitartekotza gisa. Beharrezkoa da berdintasunaren alde lan 
egitea, arlo guztietan duintasunez tratatuak izateko eskubidea lortu eta betearazteko. 

 

Ekintza positiboak 

Aukera-berdintasunaren helburua emakumeei eta gizonei jendarteko arlo guztietan baldintza, 
ikusgarritasun, autonomia eta erantzukizun berarekin eta askatasunez parte hartzeko modua 
ematen dien markoa sortzea da. Hau da, kalitatezko harremanak lortzeko bitartekoak jartzea. 
Horretarako, ekintza positiboak erabiltzen dira, emakumeek bizitza-kalitate hobea lor dezaten. 

Ekintza positiboak aukera-berdintasuna lortzeko aldi-baterako neurriak, abiapuntua eta 
tratamendu berezia dira. Abiapuntuan desabantailak dituztenen aldeko estrategia batean datza 
ekintza positiboa, hain zuzen, abantaila daramatenen mailara iritsi daitezen. Helburua, une jakin 
batean aukera-berdintasunera iristea da. 

Ekintza horiek Ekintza Positiboko Planak edo Berdintasunerako Planak deitzen diren horietan 
biltzen dira. Hauek, helburuak egituratzen dituzten tresna politikoak eta administratiboak dira, 
aukera-berdintasuna lortzeko jarduketa zehatzak bideratzen dituztenak. Jatorria, Emakumeen 
Munduko Biltzarrean dago (Beijing, 1995). Nazioarteko helburu gisa jaioa, garatzen joan da, 
mainstreaminga hezurdura eta muintzat hartuz. 

 

Genero-ikuspegia 

Genero-ikuspegia Udalean aplikatzeak esan nahi du sistematikoki plangintza, garapen eta 
ebaluazio-fase guztietan, emakumeen eta gizonen egoerak, baldintzak, beharrak eta nahiak 
aintzat hartzea, betiere desberdintasunak desagerrarazteko eta berdintasuna Udalaren politika 



 2. Berdintasun-politiken marko 

kontzeptuala eta legala 
6. 

 

 

 

eta jarduketa guztietan sustatzeko helburu eta neurri espezifikoak txertatuz. Errealitatea 
genero-ikuspegitik aztertzeak honako hau suposatzen du:  

 Emakume eta gizonen desberdintasunaren atzean dauden egiturazko faktoreak 
identifikatzea, desberdintasun hauek sortu edo birsortzen dituzten diskriminazio-era 
guztiak atzemanez. 

 Emakume, gizon eta hauen erlazioen errealitatea aztertzerakoan egoten diren joera 
sexistak plazaratzea eta ekiditea. 

 Genero-erlazioak birdefinitu, emakumeen egoera agerian utziz, emakumeen beharrak 
eta interesak kontuan hartuz eta emakumeak jendarteari egiten dion ekarpenari balio 
handiagoa emanez. 

2.2. Emakumeen eta gizonen berdintasunaren politiketarako arau-markoa 

Emakumeen eta gizonen berdintasun-printzipioa da sexuaren ziozko edozein bereizkeria-mota 
debekatzea eta arau juridiko batzuetan jasota dago. 

Emakumearen aurkako bereizkeria-era guztiak ezabatzeari buruzko Konbentzioak (NBEren 
Biltzar Nagusiak 1979ko abenduan onetsi zuen, eta Espainiar Estatuak 1984ko otsailean 
berretsi) emakumeen eta gizonen berdintasun-printzipioa aldarrikatu zuen. Konbentzio horren 
2. artikuluan, ondoko konpromisoa hartu zuten NBEko kideek: «printzipio hori legeen bidez edo 
beste bitarteko egoki batzuk erabiliz benetan betearazten dela bermatzea». 

Beste alde batetik, 1999ko maiatzaren 1ean Amsterdamgo Ituna indarrean jarri zenetik, 
emakumeen eta gizonen berdintasuna Europar Batasunaren funtsezko printzipio bilakatu da. 
Europar Batasunaren Ituneko 3.2. artikuluarekin bat, Batasuneko eta kide diren estatuetako 
politika eta ekintza guztietan integratu behar da emakumeen eta gizonen arteko 
ezberdintasunak ezabatu eta horien berdintasuna sustatzeko helburua. 

Euskadiko Autonomia Estatutuaren 9.1 artikuluan, Espainiako Konstituzioan xedatutakoari 
aipamen bat eginez, berdintasunerako eskubidea eta sexuaren ziozko bereizkeriarik eza 
aldarrikatzen da. Horrez gainera, Estatutuaren 9.2.d artikuluan zera adierazten da: herri-
aginteek pertsonen eta taldeen berdintasunerako baldintzak sustatzeko eta hori lortzeko 
oztopoak ezabatzeko betebeharra dutela, berdintasun hori benetan eta modu eraginkorrean 
gauzatu dadin. 

Era berean, Eusko Legebiltzarrak, otsailaren 5eko 2/1988 Legea onartu zuen (Emakumearen 
Euskal Erakundea sortarazteari buruzkoa da lege hori), lege horren zioen adierazpenean 
jasotzen den bezala, lehen mailako gaitzat jo zuen emakumeekin bereizkeriaz jokatzeko era 
guztiak benetan ezabatzea eta emakumeek gure Erkidegoko alor guztietan esku hartzeari 
bultza egiteko beharrezkoak izan daitezkeen neurriak hartzea; halaber, bere gain hartu zuen 
arlo horretan ekintza bateratuari indar egiteko lana ere1. 

2004 urtean Espainiako Estatuak Genero Indarkeriaren kontrako Lege Integrala (1/2004) onartu 
zuen, indarkeria honi aurre egiteko estrategia ezberdinak ezarriz, bai juridikoak bai jendarte 
neurriak ere (prebentzioa eta biktimaren babes integralerako).  

Azken urteetan, Administrazioan aukera-berdintasuna bultzatzeko arauak eta ekintza positiboko 
planak egin dira Euskal Autonomia Erkidegoan toki, lurralde eta autonomia mailan.  

Tokiko administrazioari dagokionez, bi erreferentzia hartuko ditugu Laudioko Emakumeen eta 
Gizonen Berdintasunerako III. Plana garatzeko: Euskal Autonomia Erkidegoko Emakumeen eta 
Gizonen Berdintasunerako 4/2005 Legea eta Euskal Autonomia Erkidegoko Emakumeen eta 
Gizonen Berdintasunerako VI. Plana (IX. legegintzaldiko gidalerroak, 2010). Eta, 
zeharkakotasunaren ildo beretik onartu zen Espainiako Estatuan Emakumeen eta Gizonen 
Benetako Berdintasunaren aldeko Legea (3/2007). 

                                                           

1
 4/2005 LEGEA, otsailaren 18koa, Emakume eta Gizonen Berdintasunerakoa Hemen topa daiteke: www.euskadi.net/bopv 

(2005/03/05) 

 

http://www.euskadi.net/bopv

Euskal Autonomia Erkidegoko Emakumeen eta Gizonen Berdintasunerako 4/2005 Legeak 
garrantzia nabarmena du. Lege horrek jauzi kualitatibo handia dakar, genero mainstreaminga 
edo zeharkakotasuna aplikatzeko norabidean. 4/2005 Legean, zehazki aipatzen dira tokiko 
administrazioak, eta horrek bete-betean harrapatzen du Laudioko Udala. Zehazki, hauxe esleitu 
zaio tokiko administrazioari Udalei dagokien eskumenei buruzko I. Tituluko 7. artikuluan:  

1.– Gizon eta emakumeen berdintasunaren arloan, Euskal Autonomia Erkidegoko udalei dagokie, banaka 
edo herri horietako mankomunitateen bitartez edo legea betetzeko eratutako mankomunitateen 
bitartez, honako eginkizun hauen arabera:  

a) Egiturak, programak eta prozedurak egokitzea eta sortzea genero ikuspegia administrazioan 
txertatzeko. 

b) Ekintza positiboko neurriak betearaztea toki mailan. 
c) Toki mailako programazioa gobernuaren plangintza orokorraren eremuan eta foru aldundien 

programazioa. 
d) Estatistika eguneratuak egokitzea eta gordetzea, toki-mailan esku hartzeko eremuetan gizon eta 

emakumeen egoera desberdina ezagutzea ahalbidetuko duten estatistikak hain zuzen. 
e) Emakumeek eta gizonek toki mailan duten egoerari buruzko azterlanak eta ikerketak egitea. 
f) Gizon eta emakumeen desberdintasunaz eta berdintasuna sustatzeko beharrezko neurriez 

jabearazteko jarduerak egitea toki-mailan. 
g) Tokiko araudiaren jarraipena egitea, baita gizon eta emakumeen berdintasunaren printzipioaren 

araberako aplikazioa ere. 
h) Gizon eta emakumeen berdintasunari buruzko bitartekoez eta programez informatzea eta 

bideratzea herritarrak, baita diskriminazio anitza jasaten duten emakumeen oinarrizko eskubide 
sozialen jabetza bermatzeko programez edo zerbitzuez ere. 

i) Programak edo zerbitzuak ematea, diskriminazio anitza jasaten duten emakumeen oinarrizko 
eskubide sozialez jabetzea bermatzeko asmoz, betiere zerbitzuen izaera dela-eta udal mailan 
eman behar badira. 

j) Gizon eta emakumeen bizitza pertsonala eta familia eta lana bateratzeko gizarte-komunitateko 
bitartekoak eta zerbitzuak ezartzea, betiere, zerbitzuen izaera dela-eta udal mailan eman behar 
badira. 

k) Erlazioak eta parte hartzeko eta lankidetzarako bideak ezartzea beste erakunde publikoekin eta 
pribatuekin, baldin eta beren helburuen edo eginkizunen arabera gizon eta emakumeen arteko 
berdintasuna toki-mailan lortzea bultzatzen badute. 

l) Toki-mailan gertatzen diren sexu-diskriminazioak detektatzea eta horiek desagerrarazteko 
neurriak hartzea. 

m) Haien eskumenen barruan agindu dakiekeen beste edozein eginkizun. 

Eta “Gizon eta emakumeen Berdintasunerako Planak” izeneko II. tituluaren 15. artikuluan, 
hauxe zehazten da: 

“Foru aldundiek eta udalek berdintasunerako planak edo programak onetsiko dituzte, Eusko 
Jaurlaritzaren plangintza orokorretan ezarritako gidalerroekin eta esku hartzeko ildoekin bat etorriz, 
eta ondorengoa bermatuko dute, beharrezko bitarteko material eta ekonomikoak eta giza bitartekoak 
erabiliz: foru aldundietako sailetan, erakunde autonomoetan eta sozietate publikoetan eta menpeko 
beste erakunde publikoetan edo horiekin lotutakoetan eraginkortasunez eta koordinatuta betearaztea 
planetan eta legean ezarritako neurriak. Udalek banaka edo mankomunitate gisa edo horretarako 
eratuko diren mankomunitate gisa egin ditzakete jarduketak. Hartara, Eusko Jaurlaritzaren laguntza 
teknikoa eta foru aldundien diru-laguntza izango dute, bereziki, ekonomi eta kudeaketarako ahalmen 
txikiena dutenek”.  

Modu berean,  Euskal Autonomia Erkidegoko Emakumeen eta Gizonen Berdintasunerako 
4/2005 Legeak definitzen ditu zein diren, emakumeen eta gizonen berdintasunaren arloan, 
administrazio-maila bakoitzak dituen eginkizunak bere 10. artikuluan. 

1.– Foru-eta toki-administrazioek, bakoitzak bere burua antolatzeko dituen eskumenen eremuan, beren 
egiturak egokitu behar dituzte, halako moduz non administrazio bakoitzak emakumeen eta gizonen 
berdintasun-politikak bultzatu, programatu, ebaluatu eta horiei buruzko aholkuak ematen jardungo 
duen erakunde, organo edo administrazio-unitate bat izango baitu, gutxienez, dagokion jarduera-
eremuan. 

2.– Erakunde, organo edo administrazio-unitate horiek, bakoitzak bere lurralde-eremuan, gutxienez 
ondoko eginkizunak beteko dituzte: 

a) Berdintasunaren alorrean programak eta plangintzak diseinatzea, bai eta horiei dagozkien 
jarraipen-eta ebaluazio-mekanismoak ere. 

b) Ekintza positiboko berariazko neurriak diseinatu eta sustatzea. 

c) Bakoitzak bere administrazioaren politika, programa eta ekintza guztietan genero-ikuspegia 
txertatzeko sustapen-lana bultzatzea, maila guztietan eta fase guztietan 

d) Bakoitzak bere administrazioko sailei eta beren mendean dauden gainerako erakunde eta 
organoei emakumeen eta gizonen berdintasunari buruz aholkularitza ematea eta lankidetzan 
aritzea. 

e) Bakoitzari dagokion lurralde-eremuan bizi diren herritarrentzat sentsibilizazio-jarduerak egitea 
emakumeen eta gizonen ezberdintasun-egoeraz eta berdintasuna sustatzeko abiarazi behar 
diren neurriez, bereizkeria anitzeko egoerak aintzat hartuta. 

f) Bakoitzak bere administrazioan berariazko programak edo zerbitzuak egokitzeko eta sortzeko 
proposamenak eta sustapen-lana egitea, bereizkeria anizkoitza jasaten duten emakumeek 
oinarrizko gizarte-eskubideak izango dituztela bermatzeko. 

g) Emakumeei eta gizonei bizitza pertsonala, familia eta lana uztartzen laguntzeko gizarte-baliabide 
eta zerbitzuak sortu eta egokitu daitezen proposamenak eta sustapen-lana egitea. 

h) Bakoitzaren lurralde-eremuan gertatzen diren bereizkeria-egoerak antzematea, eta egoera horiek 
errotik kentzeko neurriak diseinatzea eta sustatzea. 

i) Erakunde publiko zein pribatuekin harremanak finkatzea eta partaidetza eta lankidetzarako 
bideak ezartzea, baldin eta erakundeon xedeek edo eginkizunek 

j) emakumeen eta gizonen berdintasuna erdiesten laguntzen badute. 

k) Bakoitzaren administrazioari atxikitako langileek emakumeen eta gizonen berdintasunaren arloan 
dituzten prestakuntza-beharrizanak diagnostikatzea, eta kasu bakoitzean behar den 
prestakuntza-mota eta prestakuntza hori jasotzeko irizpideak eta lehentasunak proposatzea. 

l) Emakumeen eta gizonen berdintasunaren arloan eskumenak dituzten erakunde, organo eta 
unitateekin, eta, bereziki, Emakunde-Emakumearen Euskal Erakundearekin, solaskidetza izatea. 

m) Lege honetan jasotzen den edo beren eskumen-eremuan agindu dakizkiekeen beste edozein 
eginkizun burutzea 

Bestalde, Emakundek 2013ko abenduan onetsitako EAEko Gizon eta Emakumeen 
Berdintasunerako VI. Plana dago2. Plan horretan, X. Legegintzaldian berdintasunaren arloan 
euskal botere publikoen jarduera bideratu behar duten gidalerroak bildu dira. Aurreko bost 
planak indarrean izan diren urteetako eboluzioaren eta aurrerapenen emaitza gisa sortu da, 
Emakumeen eta Gizonen otsailaren 18ko 4/2005 Legearen onespena irekitzen duen markoan. 

EAEko Emakumeen eta Gizonen Berdintasunerako VI. Planak bere egin du 
berdintasunerako gobernantzaren ildotik lan egin beharra, berdintasunerako bidean. Estrategia 
horiek gehitze-efektua dakarte eta berdintasunerako helburuak lortzen laguntzen dute. Zehazki, 
VI. Planean, mainstreaminga eta gobernantza oinarrian daude: hiru ardatz bildu dira, 
berdintasunaren arloan esku hartzeko zutabe handiak biltzen dituztenak –emakumeen 
ahalduntzea eta balioak aldatzea, antolaketa sozial erantzunkidea eta emakumeen aurkako 
indarkeria desagerraraztea.  

Azkenik, kontuan hartzekoa da, lurralde mailara etorrita, orain arte abian izan den Araban 
Emakumeen eta Gizonen Berdintasunerako III Foru Plana  (2010 2014).  Plan hori Arabako 
Foru Aldundiak egindako berdintasun politika publikoen adierazpena da, eta bereizkeria errotik 
kentzeko zein emakumeen eta gizonen arteko berdintasuna benetan eta eraginkortasunez 
lortzeko bideratutako estrategiak eta neurriak aztertzen ditu. 

Laudioko Emakumeen eta Gizonen  Berdintasunerako III. Plana diseinatzeko, aipaturiko 
markoa kontuan hartu da. Arauek zein planek, kasuan kasu, behartu edota gomendatzen 
dituzten jarraibideak jarraituz landu da. 

                                                           

2
 Plana helbide honetan aurki daiteke: www.emakunde.euskadi.net 

3.1. Reflect Ekintza metodologia 

Laudioko Berdintasunerako III. Plana diseinatzeko, parte hartzeko prozesua jarri da martxan. 
Parte hartzeko prozesuaren bidez hainbat helburu lortzen dira, batzuk emaitzarekin zerikusia 
dutenak eta beste batzuk, berriz, prozesuarekin lotutakoak.  

Reflect Ekintza ikuspegi metodologikoan prozesua bera izaten da giltzarri. Prozesuen 
abiapuntua pertsonak dira, ekintzak eragiten, bideratzen edota egiten dituzten pertsonak, hain 
zuzen ere. Horregatik, poliki-poliki, prozesua pertsona horien subjektibitatean oinarriturik eraikiz 
joaten da eta subjektibitatearen sozializazioak taldearen posizionamendua dakar berekin. 

Etengabeko joan-etorri dialektikoan murgildurik, batetik, ekintza-hausnarketa-ekintza (praktika-
teoria-praktika), eta, bestetik, pertsona-taldea-pertsona, gure errealitate subjektibo eta 
objektiboa sistematizatu eta barneratzen goaz, eta pertsona eta talde bezala berriz posizionatu 
egiten gara. Prozesuaren kontrola parte-hartzaileek dute prozesuaren urrats guztietan eta 
Reflect Ekintza ikuspegiarekin egindako prozesuek parte-hartzaileak boteretzea 
(empowerment) dute helburu.  

Prozesuaren baitan, bideratzaileak ere taldekide bihurtzen dira, bideratzaileak prozesuaren 
parte izaten dira, beste guztiak bezalaxe, eta baztertu egiten dute kanpotik etorritako behatzaile 
objektibo eta neutroaren rola. Taldeak izaten du prozesuaren kontrola. 

Laudioko Berdintasunerako III. Plana diseinatzeko prozesu hau herritarren eta eragileen parte-
hartzearekin eraiki den zerbait izan da, beraz. Izan ere, prozesuaren oinarrian pertsonak daude, 
eta hauen jarreretan, ohituretan, motibazioetan eta inplikazioan eragin nahi badugu, behar-
beharrezkoa da prozesua pertsonekin egitea. Ondorioz, herritarrek eta, bereziki, emakumeek 
eta berdintasunaren alde lan egiten duten eragileek parte hartzeko prozesua izan da.  

Sortu diren lanerako guneetan saiatu gara trebakuntza eta gaiarekiko sentsibilizazioa lantzen. 
Horrez gain, parte-hartzaileek udalerri eta Udalaren egoeraren inguruan duten ikuspegia eman 
ahal izan dute, eta denon artean gaia aztertu, landu, eztabaidatu eta ondorioak atera ditugu. 
Tailer hauen bidez, planaren diseinua egiteaz gain, parte-hartzaileak gaian trebatzea, heztea, 
sentsibilizatzea eta egoeraz jabetzea lortu nahi izan dugu. 

Prozesu osoan zehar, bereziki landu dugun alderdia izan da komunikazioarena: bai herritar eta 
gainerako eragileak prozesura erakartzeko, baita emaitza ezagutu eta bere egin dezaten ere. 
Horretarako zuzeneko komunikazioa izan da Elhuyar Aholkularitzako teknikarien eta Udaleko 
Hezkuntza, Gazteria eta Berdintasun saileko teknikarien artean, batak zein besteak eman dugu 
prozesuaren berri eta IKTek eskaintzen dizkiguten baliabideak erabili ditugu tokiko bestelako 
baliabideekin batera.  

 

3.2. Lanerako prozesua 

Laudioko III. Berdintasunerako Plana diseinatu ahal izateko maila ezberdinetan lan egin dugu:   

Batetik, Laudioko emakume eta gizonen egoeraren diagnostikoa egin dugu eta, horretarako, 
informazio kuantitatiboa jasotzeaz gain Udaleko sail desberdinetako teknikariak elkarrizketatu 
ditugu eta herritarrekin tailer bat egin dugu.  

Bestetik, Plana diseinatzeko fasean 3 tailer egin dugu: 

 Herritarrekin tailerra: Planaren helburuak eta ekintzak lantzeko 

 Udal teknikariekin tailerra: Trebakuntza eskaini eta Plana kontrastatzeko 

 Udak Ordezkariekin tailerra: Trebakuntza eskaini eta Plana kontrastatzeko 

 

3.3. Parte-hartzaileak 

Jarraian, diseinu-fasearen lantaldeen eta parte-hartzaileen inguruko datuak jaso ditugu: 

LANTALDEA BILERA-ORDUAK EMAKUMEZKOAK GIZONEZKOAK GUZTIRA 

HERRITARRA
K 

2 15 1 16 

TEKNIKARIAK 2 4 5 9 

ORDEZKARI 
POLITIKOAK 2 4 3 7 

GUZTIRA 6 23 9 32 

Aipatu dugun bezala, prozesuan zehar hiru eragile-motarekin lan egin dugu:  

 Herritarrak 

 Udal-teknikariak 

 Udaleko ordezkari politikoak 

Guztira, 32  pertsonek hartu dute parte diseinu-fasean, 23 emakume eta  9 gizonek. 
Tailerretan parte hartu duten herritarren artean, norbanakoak edo/eta herriko-elkarte edo 
eragileen ordezkariak izan dira.

Jarraian, diagnostikoan jasotako ondorio nagusiak aurkezten ditugu, gai desberdinen 
arabera antolatuta: 
  

UDAL ADMINISTRAZIOA 

INDARGUNEAK HOBETU BEHARREKOAK 

 Laudioko Udalak Berdintasun Plana 
indarrean du. 

 Berdintasunerako Teknikaria du 
Udalak, Hezkuntza, Berdintasuna eta 
Gazteria sailari atxikia. 

 Sail batzuetan datuak sexuaren 
arabera bereizita jasotzen dira. 

 Langileek berdintasunaren inguruko 
trebakuntza espezifikoa jaso dute. 

 Hizkera barneratzailea erabiltzeko 
kontzientzia dago 

 Tradizioz gizonen esku egondako 
lanpostuetako batzuk emakumeek 
osatzen dituzte gaur egun: idazkaria, 
kontu-hartzailea eta pertsonaleko 
burua emakumeak dira. 

 Udalbatzaren osaeran aldaketa 
handiak eta positiboak egon dira 
azken urteetan. Emakume eta gizon 
zinegotzien kopuruak nahiko 
orekatuak dira gaur egun. 

 Berdintasunerako Teknikariaren 
dedikazioa handitu beharko litzateke, 
Berdintasun Planak jasotzen dituen 
ekimen guztiak aurrera eraman ahal 
izateko. 

 Udaleko sailetan genero-ikuspegiarekin 
lan egiteko lanketa berezitua egin 
beharko litzateke. 

 Berdintasunaren gaiarekin lotutako 
trebakuntza jarraituagoa eskaini beharko 
litzaieke Udaleko langileei. 

 Udaleko langile diren emakume eta 
gizonen kopurua orekatzea komeniko 
litzateke: Emakume gutxi daude 
Udaltzaingoan eta Obra, Zerbitzu eta 
Mantentze-lanen sailean. 

 Sailen arteko koordinazioa bermatzeko 
egituraren bat sortzea komenigarria 
litzateke. 

KULTURA ETA JAIAK 

INDARGUNEAK HOBETU BEHARREKOAK 

 Kultur etxean antolatzen diren 
jardueretan emakumeen parte-
hartzea handia da. 

 Azken urteetan aldaketa 
positiboak egon dira, esate 
baterako Kofradian. 

 Laudion badaude genero-
ikuspegia kontuan hartuta 
ekimenak eta ekintzak 
antolatzen dituzten elkarteak. 

 Udalerriko elkarteetan eta horien 
zuzendaritzetan emakumeen parte-hartzea 
sustatzeko neurriak hartzea lagungarria 
litzateke.   

 Kultur-elkarteei ematen zaizkien diru-laguntzen 
esleipenen inguruko azterketa egitea 
komenigarria litzateke. 

 Oraindik badago zer egin elkarte batzuetan 
berdintasuna gehiago sustatzeko: Kofradian 
esate baterako. 

 Udaleko kultur-programazioan genero-ikuspegia 
gehiago txertatu beharko litzateke. 

 Emakumeen ekarpen historikoa eta kulturala 
gehiago ikusarazi beharko litzateke. 

 Berdintasunaren izenean egiten diren ekimen 
batzuk berraztertu beharko lirateke, batzuetan 
ez baitira berdintasunaren mesedetan: esate 
baterako, Mari Domingi. 

 Jaietan genero indarkeriari aurre egiteko 
alarma-sistema eraginkorragoak martxan jarri 
beharko lirateke. 

 Herriko ostalariekin lan egin beharko litzateke, 
tabernetan ematen diren jazarpen-egoeratan 
lagundu dezaten. 

 Emakumeez osatutako elkarteei gizonez 
osatutako elkarteei ematen zaien 
errekonozimendua eman beharko litzaieke. 

KIROLA 

INDARGUNEAK HOBETU BEHARREKOAK 

 Kiroldegiko abonatuen artean gizonak 
emakumeak baino gehiago badira ere, 
emakumeen parte-hartzea geroz eta 
handiagoa da. 

 60 urte baino gehiagoko erabiltzaileen 
artean gehiago dira emakumeak 
gizonak baino. 

 Zenbait kiroletan emakumeak ere 
parte hartzen hasi dira. 

 

 Udalerriko elkarteetan eta horien 
zuzendaritzetan emakumeen parte-
hartzea sustatzeko neurriak hartzea 
lagungarria litzateke.   

 Kirol-elkarteei ematen zaizkien diru-
laguntzen esleipenen inguruko 
azterketa egitea komenigarria litzateke. 

 Udaleko kirol-programazioan genero-
ikuspegia gehiago txertatu beharko 
litzateke. 

 Emakumeek osatutako kirol-taldeei 
gizonez osatutako kirol-taldeei ematen 
zaien errekonozimendua eman beharko 
litzaieke. 

 Emakume kirolariei zuzendutako 
laguntza instituzionalak handitu 
beharko lirateke. 

 Kirolaren bidez, emakumeak 
boteretzeko ikastaroak martxan jartzea 
interesgarria litzateke. 

EUSKARA 

INDARGUNEAK HOBETU BEHARREKOAK 

 Ez dago alde handirik emakumeen eta 
gizonen euskeraren- erabilerari 
dagokionez. 

 Nesken parte-hartzea handiagoa 
duten ekintzak arrakastatsuagoak 
izaten dira eta emaitza hobeak 
ematen dituzte. 

 Euskararen eremuan antolatzen diren 
ekimenetan emakumeen parte-
hartzea oso handia da. 

 Umeei zuzendutako ekimenetan aiten 
parte-hartzea sustatzeko ekimenak 
martxan jarri beharko lirateke. 

 Euskararen eremuan antolatzen diren 
ekimenetan gizonen parte-hartzea 
sustatzeko neurriak hartzea 
komenigarria litzateke. 

 Euskararen Plan Estrategikoak 
lantzean, genero-ikuspegia kontuan 
hartzea lagungarria litzateke, 
hizkuntzaren erabileran generoak duen 
eragina ezagutu ahal izateko eta 
hizkuntza-politika egokiagoa landu ahal 
izateko. 

 
  



 4. Diagnostikoaren ondorio 

nagusiak 
17. 

 

 

 

HEZKUNTZA ETA GAZTERIA 

INDARGUNEAK HOBETU BEHARREKOAK 

 Laudioko ikastetxeetan 
berdintasunarekin lotutako 21 ikastaro 
baino gehiago eskaintzen zaizkie 
ikasleei. Programazioa Hezkuntza, 
berdintasuna eta gazteria Sailak eta 
Gizarte-ongizatea eta kooperazioa 
sailek kudeatzen dute.  

 Udalak ikastetxeekin oso harreman 
estua du eta horrek elkarlana erraztu 
egiten du.  

 Hezkuntza, Berdintasun eta Gazteria 
sailetik bideratzen diren ekintzetan 
genero-ikuspegia txertatzen da. 
Zentzu horretan, oso positiboa da 
Udalak hezkuntza eta 
berdintasunaren gaia sail beretik 
bideratzea. 

 Goi mailako heziketa zikloetan mutilen 
parte-hartzea handiagoa da neskena 
baino. Errealitate hau aldatzeko 
neurriak hartzea komeniko litzateke, 
esate baterako, arte plastikoekin 
lotutako ikasketak eskainiz. 

 Hezkuntza, Berdintasuna eta Gazteria 
Arloan berdintasuna sustatzeko 
ikastaro ugari antolatzen badira ere, 
ekintza puntualak izaten dira. 
Hezkidetza gehiago bultzatu beharko 
litzateke ikastetxeetan, eskaintzen 
diren materialak, edukiak… egokituz. 

 Ikastetxeek berdintasunarekin lotutako 
ekimenetan aiten parte hartzea 
sustatzeko neurriak hartzea lagungarria 
litzateke.  

 Ikasleekin gai batzuen inguruan 
gehiago sakontzea interesgarria 
litzateke: bulling-homofobia, maitasun 
erromantikoa, internet eta sare-
sozialak, harreman erotikoak… 

 
  



 4. Diagnostikoaren ondorio 

nagusiak 
18. 

 

 

 

BERDINTASUNA 

INDARGUNEAK HOBETU BEHARREKOAK 

 Laudioko Udalak Berdintasunerako II. Plana 
indarrean du. 

 Berdintasunerako Teknikaria du Udalak, 
Hezkuntza, Berdintasuna eta Gazteria 
Sailari atxikia. 

 Berdintasun Zerbitzua urteak daramatza 
Emakumeentzako jabekuntza eskola 
antolatzen: mota askotariko ikastaroak 
antolatzen dira bertan, norberaren 
hazkundea, antsietatea, autoestimua, 
autodefentsa… lantzeko. 

 Martxoaren 8, maiatzaren 17 eta azaroaren 
25aren bueltan programazio aberatsa eta 
berritzailea antolatzen du Berdintasun 
Sailak, udalerriko elkarteekin elkarlanean. 

 Berdintasun Zerbitzuak Neskateka 
proiektua martxan jarri zuen, emakumeek 
hirigintzari lotutako konponbideak 
proposatzeko. 

 Azken urteetan, Laudioko Udalak genero-
indarkeria pairatu duten emakumeen 
inguruko azterketak egin ditu. 

 Udalak 2010ean Sexu-arrazoiengatik 
indarkeriaren biktima izan diren emakumeei 
eskainitako arreta hobetzeko Protokoloa 
onartu zuen. 2015ean berriz, Genero-
indarkeria era sexu-erasoen biktima diren 
emakumeei eskainitako arreta hobetzeko 
Erakundeen arteko Protokoloa landu du. 

 Udalerriak badu berdintasunaren alde lan 
egiten duen elkarte-sarea. Gainera, beste 
udalerri askotan ez bezala, horietako bat, 
gizonez osatutako elkartea da: Biok.   

 Berdintasunerako Teknikariaren 
dedikazioa handitu beharko 
litzateke, Berdintasun Planak 
jasotzen dituen ekimen guztiak 
aurrera eraman ahal izateko. 

 Udaleko Berdintasun sailaren eta 
gainontzeko sailen arteko 
koordinazioa hobetu beharko 
litzateke, beste sailetatik 
bideratzen diren programetan 
genero-ikuspegia bermatu ahal 
izateko. 

 Neskateka proiektua berriz ere 
aktibatzea komeniko litzateke. 

 Udalean jazarpen sexista eta sexu-
jazarpenari aurre egiteko 
Protokoloa lantzea interesgarria 
litzateke. 

 Adineko amek semeengandik 
pairatzen duten genero-
indarkeriaren inguruan gogoeta 
egitea komenigarria izango 
litzateke. 

 Berdintasun Zerbitzutik bideratzen 
diren programa eta ekintzen 
inguruko komunikazioa hobetu 
beharko litzateke, batez ere Udal 
barnera begira. 

ENPLEGUA ETA LANA 

INDARGUNEAK HOBETU BEHARREKOAK 

 Emakumeek geroz eta gehiago 
exijitzen dute etxeko arduren 
banaketa orekatua. Geroz era 
gehiago dira, etxeko zereginetan eta 
zaintza-lanetan aritzen diren gizonak. 

 Emakumeak geroz eta trebatuago 
daude edozein motatako lana aurrera 
eramateko. 

 Gizon batzuen jarrerak emakumeak 
ibilbide profesionalean aurrera egiten 
laguntzen ditu. 

 Emakumeen enplegu-egoerari buruzko 
ikerketa sakona egitea interesgarria 
litzateke, bereziki, bereizkeria anizkoitza 
jasaten duten emakumeen errealitatea 
islatuz. 

 Emakumeen enplegua sustatzeko 
programa espezifikoak martxan jartzea 
lagungarria litzateke, izan ere, 
emakumeen aktibitate-tasa gizonena 
baino txikiagoa da eta langabezia-tasa 
handiagoa.  

 Udalak udalerriko enpresetan 
berdintasun-politikak martxan jartzeko 
sentsibilizazio-lana egitea lagungarria 
litzateke. 

 Etxeko eta zaintza-lanetan gizonen 
inplikazioa sustatzeko, 
erantzukidetasuna bultzatzeko, 
sentsibilizazio-kanpainak martxan jartzea 
komenigarria litzateke. 

 Etxeko lanei eta familiaren zaintzari 
behar bezalako balioa emateko 
sentsibilizazioa eta kontzientziazioa 
landu beharko litzateke. 

GIZARTE-ONGIZATEA, OSASUNA ETA KOOPERAZIOA 

INDARGUNEAK HOBETU BEHARREKOAK 

 Gizarte-ongizatea, Osasuna eta 
Kooperazioa Saila Berdintasun 
Zerbitzuarekin elkarlanean ekimen 
ugari antolatzen ditu eta, beraz, 
horietan guztietan genero-ikuspegia 
kontuan hartzen da. 

 Sailak bideratzen dituen programen 
artean badago bat, zuzenean 
emakumeen gizarteratzea sustatzeko 
helburua duena: “Emakumeak 
gizarteratzeko espazioak”. 

 Emakumeek erraztasuna dute Gizarte 
Zerbitzuetara jotzeko, beharrezkoa 
duten aholkularitza eta laguntza 
eskatzeko. 

 Udalerrian osasunarekin lotutako 
hainbat eta hainbat ikastaro 
antolatzen dira eta oso ondo 
baloratuak izan dira. 

 Kulturen arteko desberdintasunak 
batzuetan zaildu egiten du emakumeen 
integrazioa herriko bizimoduan. 
Kultura-artekotasuna gehiago lantzea 
komeniko litzateke. 

 Neurriak hartu beharko lirateke 
kolektibo batzuen bizimodua errazteko, 
irisgarritasunaren ikuspegitik: adineko 
pertsonak, aniztasun funtzionala duten 
pertsonak… 

 Emakumeak dira batez ere 
sendagilearengana joaten direnak: bai 
euren burua zaintzeko baita seme-
alaba, guraso zein bikotekideen 
osasuna zaintzeko. Gizonek zaintza-
arduretan gehiago inplikatzeko 
sentsibilizazioa lantzea interesgarria 
litzateke. 

 Udalak zaintzarako programak martxan 
jartzea oso baliagarria izango litzateke. 

HIRIGINTZA, INGURUGIROA ETA MUGIKORTASUNA 

INDARGUNEAK HOBETU BEHARREKOAK 

 Berdintasun Zerbitzuak Neskateka 
proiektua martxan jarri zuen, emakumeek 
hirigintzari lotutako konponbideak 
proposatzeko, segurtasunik eza duten eta 
irisgarriak ez diren lekuak identifikatuta. 

 Neskateka proiektutik eratorritako zenbait 
eskakizunei (segurtasun eta 
irisgarritasunarekin lotutakoak) erantzun 
egokia eman zaie Hirigintza sailetik. 

 Gaur egun, nekazal-esplotazioetan jabetza 
partekatua lortu dezakete emakumeek, 
legedian egindako aldaketei esker. 

 

 Neskateka Proiektua berriz ere 
aktibatzea komeniko litzateke. 

 Hirigintza sailetik Neskateka 
Proiektutik egindako ekarpenei 
erantzuna eman beharko litzaieke, 
oraindik badaudelako segurtasun 
eta irisgarritasunaren ikuspegitik 
hobetu beharreko tokiak. 

 Komenigarria litzateke Hirigintza 
saileko langileak genero-ikuspegian 
gehiago sentsibilizatzea eta 
trebatzea. 

 Udalerriko kale, enparantza, eta 
monumentu berrietan emakumeen 
memoria eta egindako ekarpen 
historikoa ikustarazteko neurriak 
hartzea komenigarria litzateke.  

Laudioko Emakumeen eta Gizonen Berdintasunerako III. Plana 4 ardatzetan egituratzen da, 
Emakunderen VI. Planari jarraikiz.  

 Emakumeen eta gizonen berdintasunerako gobernantza 

 Emakumeen boteretzea eta balio aldaketa 

 Gizarte-antolaketa erantzukidea 

 Emakumeen aurkako indarkeria 

Ardatz bakoitzak hainbat helburu jasotzen ditu eta horiek lortzeko aurrera begira martxan 
jarri beharreko ekintzak.  

 

Planak lau urtetako indarraldia izango du eta, beraz, 2016-2019 urteen gauzatzeko 
ekintza-sorta da. Modu horretara, herrian berdintasunaren alde egiten diren ekintza 
desberdinei ikusgarritasuna eman nahi zaie, eta Plana berdintasunaren aldeko politiken 
koordinaziorako gunea bilakatu dadin nahi da.  

Planean ardatzak, helburuak, ekintzak, horiek gauzatzeko behar den aurrekontua, 
arduradunak, emango diren lankidetzak eta jarraipen eta ebaluaziorako adierazleak jasotzen 
dira. 

Berdintasunerako III. Plan jarraian zehazten diren balioetan oinarrituko da: 

→ Malgutasuna: momentuko egoerei erantzunez, aldaerak onartzen dituen plana. 
Horretarako, urtez urteko planean ekintzak zehazteko aukera egongo da. 

→ Dinamismoa: etengabe berrikusten, ebaluatzen eta berritzen eta moldatzen joango den 
plana. 

→ Parte-hartzea: eragile desberdin artean, elkarlanean eraikitzen diren egitasmoak. 

→ Komunikazioa: eragileen arteko norabide anitzeko informazio-fluxuak sortuko dituena. 

→  Koordinazioa: elkar zapaltzen ez diren ekintzak antolatuz, eta are gehiago, indarrak batu 
eta sinergiak aprobetxatuz gauzatuko dena. 

→ Adostasuna: hausnarketan oinarrituz, eta alde guztien artean bilatutako irtenbideak 
aplikatuz egingo dena. 

Hona hemen, Laudioko Emakumeen eta Gizonen Berdintasunerako III Planaren lan-ardatzak eta helburuak: 

ARDATZA HELBURUAK 

Emakumeen eta gizonen 
berdintasunerako gobernantza 

G1. Emakumeen eta Gizonen Berdintasunerako III Plana ezagutzera ematea 

G2. Berdintasunaren kudeaketa eta planifikazioa hobetzea 

G3. Udaleko teknikariei baliabideak eskaintzea, genero-ikuspegiarekin lan egin dezaten 

G4.  Genero-ikuspegia txertatzea bultzatu, udal-sailetako eguneroko lanean   

G5. Berdintasunaren aldeko klausulak txertatzea kontratu, diru-laguntza eta hitzarmenetan 

Emakumeen boteretzea eta balio 
aldaketa 

B1. Autonomiaren garapena eta genero-kontzientzia hartzea sustatu 

B2. Balioen aldaketa sustatzea, sexuaren araberako rol tradizionalak eta estereotipoak 
gainditzeko 

B3. Emakumeen lanerako sarbidea, lan-baldintzak eta sustapen profesionala hobetzea 

Gizarte-antolaketa erantzukidea 

E1. Erantzukidetasuna eta zaintzaren etika sustatzea  

E2. Bateragarritasun erantzukidea eta pertsonen autonomia erraztuko duten irizpideak 
identifikatu eta aplikatu, leku publikoei eta garraioari dagokionez 

Emakumeen aurkako indarkeria 

I.1. Tratu onetan eta indarkeria matxistaren prebentzioan oinarritutako jokabide-ereduak 
sustatzea eta garatzea 

I.2. Indarkeriaren biktima diren emakumeen babes eta arreta osoa bermatzea 

ARDATZA: EMAKUMEEN ETA GIZONEN BERDINTASUNERAKO GOBERNANTZA 

HELBURUA G1. Emakumeen eta Gizonen Berdintasunerako III Plana ezagutzera ematea 

NEURRIAK 
ARDURADUNAK/ INPLIKATUTAKO 

SAILAK 
EPEA ADIERAZLEAK 

G.1.1  Berdintasun Sailarentzako Komunikazio-plana landu, III 

Berdintasunerako Planari lotutako komunikazio-ekintzak jasoko 

dituena 

Hezkuntza, Berdintasuna eta Gazteria  
2016 

- Komunikazio-plana landu 
izana 

- Komunikazio-planak jasotako 
ekintza-kopurua 

- Aurrera eraman den 
komunikazio-ekintza kopurua 

G1.2. Emakumeen eta gizonen berdintasunerako III Planaren berri eman 

Udaleko ordezkari politikoei eta teknikariei 

Hezkuntza, Berdintasuna eta Gazteria  
2016 

- Plana teknikariei eta 
ordezkariei bidali izana 

- Planaren berri emateko 
batzarra egin izana 

G1.3.  Emakumeen eta gizonen berdintasunerako III Planaren berri eman 

herritarrei 

Hezkuntza, Berdintasuna eta Gazteria  

2016 

- Plana herritarrei bidali izana 

- Plana webgunean txertatu 
izana 

- Planaren berri emateko 
batzarra egin izana 



 6. Emakumeen eta Gizonen Berdintasunerako III. 

Plana 
25. 

 

  

HELBURUA G2. Berdintasunaren kudeaketa eta planifikazioa hobetzea 

NEURRIAK 
ARDURADUNAK/ INPLIKATUTAKO 

SAILAK 
EPEA ADIERAZLEAK 

G2.1.  Berdintasun-saila beharrezkoak dituen giza-baliabide eta baliabide 

ekonomikoekin hornitu, Berdintasunerako Plana modu eraginkorrean 

kudeatu ahal izateko, besteen artean, Berdintasunerako 

Teknikariaren lanaldia luzatuz 

Alkatetza – Idazkaritza- Funtzio 

publikoa 

Hezkuntza, Berdintasuna eta Gazteria 

2016 

- Berdintasun-sailaren 
aurrekontua handitu izana, 
behintzat 100.000 eurora arte 

- Berdintasunerako 
Teknikariaren lan-jarduna 
handitu izana 

G2.2. Urtero, Berdintasunerako Planari lotutako Kudeaketa Planak landu, 

Berdintasunerako Planaren garapen egokia bermatzeko 

Hezkuntza, Berdintasuna eta Gazteria  

Sail guztiak 

2016, 

2017, 

2018, 2019 

- Berdintasunerako Planari 
lotutako urteroko kudeaketa-
plana landu izana 

G.2.3. Urtero, Berdintasunerako Planaren garapena ebaluatzeko Memoriak 

sortu 

Hezkuntza, Berdintasuna eta Gazteria  

Sail guztiak 

2016, 

2017, 

2018, 2019 

- Plana ebaluatzeko urteroko 
memoria sortu izana 



 6. Emakumeen eta Gizonen Berdintasunerako III. 

Plana 
26. 

 

 

 

 

HELBURUA G3. Udaleko teknikariei baliabideak eskaintzea, genero-ikuspegiarekin lan egin dezaten 

NEURRIAK 
ARDURADUNAK/ INPLIKATUTAKO 

SAILAK 
EPEA ADIERAZLEAK 

G3.1. Sail bakoitzak eguneroko lanean genero-ikuspegiarekin lan egiteko 

beharrezkoak dituen trebakuntza- eta baliabide-beharrak aztertu 

Hezkuntza, Berdintasuna eta Gazteria 

Funtzio publikoa eta Lan harremanak 

Sail guztiak 

2016 

- Udaleko langileen 
trebakuntza eta baliabide-
beharren inguruko 
azterketa egin izana 

G3.2.  Trebakuntza beharrei erantzuna eman, sentsibilizazio- eta 

trebakuntza-tailerrak eskainiz, genero-ikuspegiarekin lan egiteko 

(datuak sexuen arabera bereiztea, komunikazio barneratzailea 

erabiltzea, genero-ikuspegia duten programen diseinua egitea, 

genero-inpaktuari buruzko txostenak lantzea…) 

Hezkuntza, Berdintasuna eta Gazteria 

Funtzio publikoa eta Lan harremanak 

Sail guztiak 

2016, 

2017, 

2018, 

2019 

- Udaleko langileek genero-
ikuspegiarekin lan egin 
dezaten jasotako baliabide-
kopurua (trebakuntza-
saioak, euskarriak…) 

- Baliabideak jaso dituzten 
emakumeen eta gizonen 
kopurua 

- Baliabideen inguruan 
Udaleko langileek egindako 
balorazioa 

G3.3. Udal-kudeaketan genero-ikuspegia txertatzeko irizpide orokorrak 

jasoko dituen gida sortu 

Hezkuntza, Berdintasuna eta Gazteria  

Sail guztiak 
2016 

- Genero-ikuspegia 
txertatzeko irizpide 
orokorrak jasoko dituen 
gida sortu izana 

- Gidaren erabilera langileen 
aldetik 

G3.4. Udaleko ordezkari politikoak berdintasunaren arloan trebatu 

Hezkuntza, Berdintasuna eta Gazteria 

Alkatetza – Funtzio publikoa eta Lan 

harremanak 

Ordezkari politikoak 

2016, 

2017, 

2018, 

2019 

- Udal-ordezkariek jasotako 
trebakuntza-saioak 

- Trebatutako emakume eta 
gizonen kopurua 

- Trebakuntzaren inguruko 
balorazioa 

HELBURUA G4. Genero-ikuspegia txertatzea bultzatzea, udal-sailetako eguneroko lanean   

NEURRIAK 
ARDURADUNAK/ INPLIKATUTAKO 

SAILAK 
EPEA ADIERAZLEAK 

G4.1. Sailen arteko koordinaziorako egitura sortu, sail bakoitzeko 

arduradunarekin 

Alkatetza – Funtzio publikoa eta lan 

harremanak 

Sail guztiak 

2016 

- Koordinaziorako egitura sortu 
izana 

- Koordinaziorako egiturak urtean 
egindako batzar kopurua 

G4.2. Udaleko aurrekontuetan genero-ikuspegia txertatu 
Alkatetza – Ogasuna eta ondarea 

Sail guztiak 
2019 

- Udal aurrekontuen inguruko 
azterketa egin izana 

G4.3. Sail desberdinetatik burutzen diren plan eta proiektuak genero-

ikuspegitik diseinatu eta berrikusi (Hirigintzako Plan orokorra, 

Agenda 21, Euskararen Plan Estrategikoa…) 

Hezkuntza, Berdintasuna eta Gazteria  

Sail guztiak 

2016, 

2017, 

2018, 

2019 

- Genero-ikuspegiarekin landu 
diren proiektuen ehunekoa 

G4.4. Ekintza positiboak martxan jarri, sailetako langileen artean 

emakumeen eta gizonen kopuruak orekatzeko, betiere, 

berdintasunaren, merituen eta gaitasunen irizpideak kontuan 

hartuz. 

Alkatetza – Funtzio publikoa eta lan 

harremanak 

Sail guztiak 

2017 

- Martxan jarritako ekintza-
positiboak 

- Sail deseberdinetan lanean hasi 
diren emakumeen eta gizonen 
kopurua 

G4.5. Balorazio-epaimahaietan emakumeen eta gizonen parte-hartze 

orekatua sustatu (lehiaketa artistikoak, sariak, hautaketa-

epaimahaiak, Hiri-plangintzako Aholkularitza Batzordea,…) 

Hezkuntza, Berdintasuna eta Gazteria  

Sail guztiak 
2017 

- Balorazio-epaimahaietan 
emakumeen eta gizonen parte-
hartze kopurua 

HELBURUA G.5. Berdintasunaren aldeko klausulak txertatzea kontratu, diru-laguntza eta hitzarmenetan 

NEURRIAK 
ARDURADUNAK/ INPLIKATUTAKO 

SAILAK 
EPEA ADIERAZLEAK 

G5.1.  Aldian aldian, Udaleko diru-laguntza, argitalpenak, baldintza-

pleguak, lan-eskaintzak… gainbegiratu eta egokitu, genero-

ikuspegia kontuan hartuta 

Udaleko idazkaritza 

Sail guztiak 

2017, 2018, 

2019 

- Genero-ikuspegia kontuan 
hartuta landu diren diru-laguntza, 
argitalpen, pleguen ehunekoa 

G5.2.  Genero-ikuspegia bermatzen dela ziurtatzeko jarraipena egin  

Udaleko diru-laguntzei, argitalpenei, baldintza-pleguei, lan-

eskaintzei… 

Hezkuntza, Berdintasuna eta Gazteria 

Sail guztiak 

2017, 2018, 

2019 
- Jarraipena egin izana eta 

jarraipenak emandako emaitza 

ARDATZA: EMAKUMEEN BOTERETZEA ETA BALIO ALDAKETA 

HELBURUA B1. Autonomiaren garapena eta genero-kontzientzia hartzea sustatzea 

NEURRIAK 
ARDURADUNAK/ INPLIKATUTAKO 

SAILAK 
EPEA ADIERAZLEAK 

B1.1. Emakumeen jabekuntzarako eskola sustatzen eta indartzen jarraitu: 

ikastaro-eskaintza handituz, emakume-talde berrien parte-hartzea 

bultzatuz… 

Hezkuntza, Berdintasuna eta Gazteria 

 

 

2016, 2017, 

2018, 2019 

- Ikastaro-eskaintzaren 
hazkundearen ehunekoa 

- Jabekuntza eskoletan parte 
hartu duten emakumeen 
kopurua 

B1.2.  Emakumeek bideratutako emakumeak boteretzeko tailerrak martxan 

jarri, euren autonomian eragiteko (esate baterako, emakumeen 

mugikortasuna laguntzeko bizikleta-tailerra) 

Hezkuntza, Berdintasuna eta Gazteria 

 

2017, 2018, 

2019 

- Boteretzeko tailerrak eskaini 
duten emakume-kopurua 

- Boteretzeko tailerretan parte 
hartu duen emakume 
kopurua 

B1.3.  Neskateka proiektua berriz ere aktibatu: lantaldea berreskuratu eta 

hirigintzarekin lotutako sentsibilizazio- eta boteretze-prozesua 

martxan jarri. Diagnostikoa eguneratu eta Hirigintza arloarekin 

kontrastatu. 

Hezkuntza, Berdintasuna eta Gazteria 

Hirigintza- Obrak, Zerbitzuak eta 

mantentze-lanak 

2017 

- Neskateka proiektua aktibatu 
izana 

- Neskateka proiektuan parte 
hartzen duen emakume-
kopurua 

- Neskateka proiektuan 
egindako proposamenen 
kopurua 

B1.4. Adin guztietako emakumeek kirola egin dezaten kanpaina 

instituzionalak martxan jarri, dagoen eskaintzaren berri ematez eta 

euren gustu, egoera eta interesei arreta handiagoa eskainiz 

Kultura, Kirola eta Jaiak 

Hezkuntza, Berdintasuna eta Gazteria 

 

2018, 2019 

- Kirolarekin lotutako martxan 
jarritako kanpaina 
instituzionalak 

- Kanpainetan parte hartu 
duten emakume-kopurua 

B1.5. Udalerriko elkarteei (kulturalak, sozialak, kirolekoak) informazioa eta 

trebakuntza eskaini, euren ekintzetan genero-ikuspegia txertatzeko 

Kultura, Kirola eta Jaiak 

Hezkuntza, Berdintasuna eta Gazteria 

 

2018 

- Elkarteei begira antolatutako 
trebakuntza-ekintzak 

- Trebakuntza-ekintzetan parte 
hartu duten emakume eta 
gizonen kopurua 

HELBURUA B2. Balioen aldaketa sustatzea, sexuaren araberako rol tradizionalak eta estereotipoak gainditzeko 

NEURRIAK 
ARDURADUNAK/ INPLIKATUTAKO 

SAILAK 
EPEA ADIERAZLEAK 

B2.1. Genero-ikuspegia txertatu eta elementu sexistak ekidin, haurrei 

bideratutako programazioan; ipuin-kontalariak, jolasak eta ekintzak 

Hezkuntza, Berdintasuna eta Gazteria 

Kultura, Kirola eta Jaiak  

Euskara 

2017, 2018, 

2019 
- Genero-ikuspegitik landutako 

programazioaren ehunekoa 

B.2.2. Kontratazio-pleguetan, Udalak aisialdiko ekintzak (ludoteka, 

gaztelekua, udalekua…) bideratzeko kontratatzen dituen monitoreei, 

berdintasunarekin lotutako ezagutza minimoa eskatu  

Hezkuntza, Berdintasuna eta Gazteria 

Kultura, Kirola eta Jaiak  

Euskara 

2018, 2019 

- Kontratazio-pleguak egokitu 
izana, genero-ikuspegitik 

- Kontratazio-pleguen betetze-
maila 

B2.3. Ludotekan, gaztelekuan… erabiltzen diren material eta baliabideen 

(ipuinak, jolasak…) inguruko diagnostikoa egin genero-ikuspegia 

kontuan hartuta eta egokiak ez direnak ordezkatu. 

Hezkuntza, Berdintasuna eta Gazteria 

Kultura, Kirola eta Jaiak 
2018 

- Material eta baliabideen 
inguruko diagnostikoa egin 
izana 

B2.4. Ikastetxeetako ikasleei, irakasleei eta gurasoei bideratutako hezkuntza 

afektibo-sexualaren inguruko ikastaroak sustatzen jarraitu 

Hezkuntza, Berdintasuna eta Gazteria 

 

2016, 2017, 

2018, 2019 

- Antolatutako ikastaro-
kopurua 

- Ikastaroetan parte hartu 
duten emakume eta gizonen 
kopurua 

- Parte-hartzaileek ikastaroari 
buruz egindako balorazioa 

B2.5. Martxoaren 8 Emakumeen nazioarteko eguna, azaroaren 25, 

Emakumeenganako indarkeriaren kontrako nazioarteko eguna eta 

maiatzaren 19, Homofobia eta Transfobiaren aurkako nazioarteko 

eguna, ospatzen jarraitu 

Hezkuntza, Berdintasuna eta Gazteria 

 

2016, 2017, 

2018, 2019 

- Data jakin horietan 
antolatutako ekimen-kopurua 

- Ekimen bakoitzean parte 
hartu duen emakumeen eta 
gizon kopurua 

- Ekimenen inguruko 
balorazioa 

B2.6. Bizitzan zehar osasuna sustatzeko sentsibilizazio-ekimenak bideratu 

genero-ikuspegia kontuan hartuta, emakumeei eta gizonei 

zuzendutakoak 

Hezkuntza, Berdintasuna eta Gazteria 

Gizarte ongizatea, Osasuna eta 

Kooperazioa 

2016, 2017, 

2018, 2019 

- Martxan jarritako 
sentsibilizazio ekimen-
kopurua 

- Ekimen bakoitzean parte 
hartu duen emakume eta 
gizon kopurua 

- Ekimenen inguruko 
balorazioa 

B2.7. Laudioko berdintasunaren aldeko gizonen taldea laguntzen jarraitu, 

aholkularitza, komunikazio-zuzena eta ekintzak burutzeko elkarlana 

eskainiz 

Hezkuntza, Berdintasuna eta Gazteria 
2016, 2017, 

2018, 2019 

- Berdintasunaren aldeko 
gizonen taldeei eskainitako 
laguntza 

B2.8. Laudioko gizonei zuzendutako sentsibilibizazio-ekimenak martxan 

jarri, genero-indarkeria prebenitzeko eta erantzukidetasuna 

sustatzeko 

Hezkuntza, Berdintasuna eta Gazteria 
2016, 2017, 

2018, 2019 

- Taldearekin elkarlanean 
antolatutako ekimen-kopurua 

- Ekimenen inguruko 
balorazioa 

B2.9. Ikastetxeetako ikasleei zuzendutako informazio- eta sensibilizazio-

kanpainak bideratzen jarraitu, sexu-aniztasunarenganako errespetua 

lantzeko 

Hezkuntza, Berdintasuna eta Gazteria 

2016, 2017, 

2018, 2019 

- Martxan jarritako 
sentsibilizazio-kanpainak 

- Kanpainetan parte hartu 
duten emakume eta gizonen 
kopurua 

- Kanpainen inguruko 
balorazioa 

B2.1o Ikastetxeetan berdintasunaren inguruko programa edo tailer bereziak 

landu haur eta lehen hezkuntzako umeekin 

Hezkuntza, Berdintasuna eta Gazteria 
2016, 2017, 

2018, 2019 

- Antolatutako tailer-kopurua 
- Tailerretan parte hartu duten 

neska eta mutilen kopurua 
- Tailerren inguruko balorazioa 

B2.11. Sentsibilizazio-kanpainak martxan jarri emakumeek praktikatutako 

kirola ikustarazteko eta balioa emateko 

Hezkuntza, Berdintasuna eta Gazteria 

Kultura, Kirola eta Jaiak 

2019 

- Martxan jarritako 
sentsibilizazio-kanpainak 

- Kanpainetan parte hartu 
duten emakume eta gizonen 
kopurua 

- Kanpainen inguruko 
balorazioa 

  



 6. Emakumeen eta Gizonen Berdintasunerako III. 

Plana 
32. 

 

 

HELBURUA B3. Emakumeen lanerako sarbidea, lan-baldintzak eta sustapen profesionala hobetzea 

NEURRIAK 
ARDURADUNAK/ INPLIKATUTAKO 

SAILAK 
EPEA ADIERAZLEAK 

B3.1. Laudioko enpresetan sentsibilizazio-lana egin, berdintasuna 

sustatzeko politikak martxan jar ditzaten 

Tokiko garapen agentzia  

Hezkuntza, Berdintasuna eta Gazteria  
2019 

- Udalak berdintasuna 
sustatzeko hartu-emana izan 
duen enpresa-kopurua 

- Berdintasun Plana martxan 
duten Laudioko enpresen 
kopurua 

B3.2. Enpresetan lan egiten duten langileei berdintasunarekin lotutako 

ikastaroen inguruko informazioa eman edo ikastaroak eskaini. Esate 

baterako, maskulinizatutako esparruetan, Gizonduzek eskaintzen 

duen programazioa 

Tokiko garapen agentzia  

Hezkuntza, Berdintasuna eta Gazteria  
2019 

- Enpresetan berdintasuna 
lantzeko martxan jarritako 
ikastaroen kopurua 

- Ikastaroetan parte hartu 
duten emakume eta gizonen 
kopurua 

- Ikastaroen balorazioa 

B3.3. Sindikatuetako ordezkariei eta Pertsonaleko Juntako ordezkariei 

berdintasunarekin lotutako ikastaroen informazioa eman edo 

ikastaroak eskaini 

Tokiko garapen agentzia  

Hezkuntza, Berdintasuna eta Gazteria  
2019 

- Berdintasuna lantzeko 
martxan jarritako ikastaroen 
kopurua 

- Ikastaroetan parte hartu 
duten emakume eta gizonen 
kopurua 

- Ikastaroen balorazioa 

ARDATZA: GIZARTE-ANTOLAKETA ERANTZUKIDEA 

HELBURUA E1. Erantzukidetasuna eta zaintzaren etika sustatzea 

NEURRIAK 
ARDURADUNAK/ INPLIKATUTAKO 

SAILAK 
EPEA ADIERAZLEAK 

E1.1. Sentsibilizazio-kanpainak martxan jarri erantzukidetasuna sustatzeko 

helburuarekin 

Hezkuntza, Berdintasuna eta Gazteria 

Gizarte ongizatea, Osasuna eta 

Kooperazioa 

Kultura, Kirola eta Jaiak 

Euskara 

Alkatetza 

2017, 

2018, 

2019 

- Martxan jarritako 
sentsibilizazio-kanpainak 

- Kanpainetan parte hartu 
duten emakume eta gizonen 
kopurua 

- Kanpainen inguruko 
balorazioa 

E.1.2. Sentsibilizazio-kanpainak martxan jarri etxeko- eta zaintza-lanei 

behar duten balioa emateko  

Hezkuntza, Berdintasuna eta Gazteria 

Gizarte ongizatea, Osasuna eta 

Kooperazioa 

Kultura, Kirola eta Jaiak 

Euskara 

Alkatetza 

2017, 

2018, 

2019 

- Martxan jarritako 
sentsibilizazio-kanpainak 

- Kanpainetan parte hartu 
duten emakume eta gizonen 
kopurua 

- Kanpainen inguruko 
balorazioa 

E.1.3.  Udal barruan bizitza pertsonalaren, familiaren eta lanaren 

bateragarritasuna sustatzen jarraitu 

Alkatetza – Funtzio publikoa eta Lan 

harremanak 

2017, 

2018, 

2019 

- Bateragarritasun-neurrien 
erabileraren inguruko datuak 
(emakumeek eta gizonek 
egiten duten erabilera) 

HELBURUA E2. Bateragarritasun erantzukidea eta pertsonen autonomia erraztuko duten irizpideak identifikatzea eta 
aplikatzea, leku publikoei eta garraioari dagokionez 

NEURRIAK 
ARDURADUNAK/ INPLIKATUTAKO 

SAILAK 
EPEA ADIERAZLEAK 

E2.1.  Landa-eremuko auzoetako adineko pertsonen mugikortasunaren 

inguruko ikerketa egin, beharrak identifikatu eta konponbidea eman, 

genero-ikuspegia kontuan hartuta 

Hezkuntza, Berdintasuna eta Gazteria 

Hirigintza- Obrak eta Zerbitzuak eta 

mantentze-lanak  
2018 

- Ikerketa egin izana 
- Ikerketan inplikatutako 

emakume eta gizon kopurua 

E2.2. Udalerriko irisgarritasuna eta mugikortasuna hobetu. 

Hirigintza- Obrak eta Zerbitzuak eta 

mantentze-lanak  

Hezkuntza, Berdintasuna eta Gazteria 

2018,2019 
- Irisgarritasuna hobetzeko 

egin diren aldaketen inguruko 
balorazioa 

ARDATZA: EMAKUMEEN KONTRAKO INDARKERIA 

HELBURUA I1. Tratu onetan eta indarkeria matxistaren prebentzioan oinarritutako jokabide-ereduak sustatzea eta garatzea 

NEURRIAK 
ARDURADUNAK/ INPLIKATUTAKO 

SAILAK 
EPEA ADIERAZLEAK 

I1.1. Urtero sentsibilizazio-kanpainak lantzen jarritu Hezkuntza, Berdintasuna eta Gazteria  
2016, 2017, 

2018, 2019 

- Antolatutako kanpaina-
kopurua 

- Kanpainetan parte hartu 
duten emakume eta gizonen 
kopurua 

- Tailerren inguruko balorazioa 

I1.2. Laudion emakumeen kontra ematen diren erasoak publikoki eta 

sistematikoki salatu 

Hezkuntza, Berdintasuna eta Gazteria 
2016, 2017, 

2018, 2019 
- Egindako erasoen salaketa-

kopurua 

I1.3. Lehen hezkuntzako eta DBHko ikasleei zuzendutako tailerrak antolatu, 

indarkerian oinarritutako jarrerak zein jarrera sexistak prebenitzeko 

eta tratu onak sustatzeko. Maitasun erromantikoaren moduko gaietan 

sakondu prebentzio moduan 

Hezkuntza, Berdintasuna eta Gazteria 
2016, 2017, 

2018, 2019 

- Antolatutako tailer-kopurua 
- Tailerretan parte hartu duten 

neska eta mutilen kopurua 
- Tailerren inguruko balorazioa 

HELBURUA I2. Indarkeriaren biktima diren emakumeen babes eta arreta osoa bermatzea 

NEURRIAK 
ARDURADUNAK/ INPLIKATUTAKO 

SAILAK 
EPEA ADIERAZLEAK 

I2.1. Herritarrak sentsibilizatu eta informazioa eskaini, indarkeriaren biktimek 

nora jo jakin dezaten 
Hezkuntza, Berdintasuna eta Gazteria 2017 

- Martxan jarritako 
sentsibilizazio-kanpainak 

- Kanpainetan parte hartu 
duten emakume eta gizonen 
kopurua 

- Kanpainen inguruko 
balorazioa 

I2.2.  Indarkeria sexista prebenitzeko eta horri aurre egiteko Erakunde 

arteko Protokoloa eta Sail arteko protokoloa inplementatzen jarraitu 

Hezkuntza, Berdintasuna eta Gazteria 

Udaltzaingoa 

2016, 2017, 

2018, 2019 

- Protokoloaren inguruan 
egindako batzar-kopurua 

- Protokoloaren aplikazioaren 
inguruko balorazioa 

I2.3. Indarkeria sexista pairatu duten emakumeei laguntza eta aholkularitza 

eskaintzen jarraitu 

Hezkuntza, Berdintasuna eta Gazteria 

Gizarte ongizatea, Osasuna eta 

Kooperazioa 

2016, 2017, 

2018, 2019 

- Artatutako emakumeen 
kopurua 

- Emandako laguntza eta 
aholkularitzaren inguruko 
balorazioa 

I2.4. Larrialdi egoerei erantzuna emateko aurrekontu-partida sortu 
Kontu-hartzailetza 

Hezkuntza, Berdintasuna eta Gazteria 

2016, 2017, 

2018, 2019 
- Aurrekontu-partida sortu 

izana 

I2.5. Indarkeria sexista kasuen detekzioan eta arretan lan egiten duten Udal 
teknikariei (Udaltzaingoa, gizarte-zerbitzuak, berdintasuna) trebakuntza 
eskaini, indarkeria detektatzeko eta arreta hobetzeko, Erakunde arteko 
Protokoloan jasotzen den moduan 

Hezkuntza, Berdintasuna eta Gazteria 

Gizarte ongizatea, Osasuna eta 

Kooperazioa 

Udaltzaingoa 

2016, 2017, 

2018, 2019 

- Antolatutako tailer-kopurua 
- Tailerretan parte hartu duten 

emakume eta gizonen 
kopurua 

- Tailerren inguruko balorazioa 

I2.6. Udal barrura begirako Protokoloa landu, laneko sexu-jazarpena eta 

jazarpen sexista prebenitzeko eta horri aurre egiteko 

Hezkuntza, Berdintasuna eta Gazteria 

 Lan harremanak eta Pertsonaleko 

batzordea 

2016, 2017 - Protokoloa landu izana 

7.1. Kudeaketarako egiturak 

Laudioko Emakume eta Gizonen III. Berdintasunerako Plana, aipatu bezala, 4/2005 

Emakume eta Gizonen Berdintasun Legearen eta EAEko Gizon eta Emakumeen 

berdintasunerako VI. Planaren arabera kudeatu behar da. Ondorioz, Planak Udaleko 

maila guztietan berdintasun-politiken garapena, eraginkor bihurtu behar du.  

Berdinsareak, Eudelek eta Emakundek idatzitako “Tokiko Berdintasunerako Planak 

diseinatzeko, kudeatzeko eta balioesteko gida”-k aipatzen du, Planaren prozesu osoan 

zehar (diseinua, kudeaketa eta ebaluazioa), udaleko berdintasun-politikaren ardura 

duen ordezkari politikoaren lidergoa eta parte-hartzea beharrezkoa dela. Lidergoa 

edozein Planetan arrakastarako ezinbesteko baldintza izanik, unean uneko Alkatearen 

eta Hezkuntza, Berdintasuna eta Gazteria Sailaren ardura duen Zinegotziaren lidergoa 

eta aliantza funtsezkoak dira. 

Plana zeharkakotasunaren ikuspegitik landuko da, hots, Udalaren arlo eta zerbitzu 

guztiek bere gain hartuko dute, bai ekintzen kudeaketa ekonomikoetan eta 

gauzapenean islatu den konpromiso formal gisa, bai emakumeen eta gizonen 

Berdintasunaren aldeko konpromiso formal gisa; konpromiso pertsonal horrek 

erantzukizunak bere gain hartzeko eta berdintasunerako politiken arloko gaikuntza 

saioetan parte hartzeko prozesuan izango du isla.  

Plazaratutako helburuak eta Plana orokortasunean garatzeko, hainbat lan-esparru edo 

egitura beharrezkoak dira. Hauetako bakoitzak bere funtzioak izango ditu. Jarraian, 

proposatutako egiturak eta funtzioak azaltzen ditugu: 

Beharrezkoa iruditzen zaigu ikuspegi teknikotik Plan honen garapena gidatzeko egun 
Udalak dituen giza-baliabideak areagotzea eta hobetzea.  

Berdintasunerako III. Planean planteatutako helburuak lortzea Alkatetzaren nahiz, 
Hezkuntza, Berdintasuna eta Gazteria sailaren esku dago, bai eta Udaleko 
berdintasun-teknikariaren esku ere. 

BERDINTASUNERAKO ZERBITZUA 
Berdintasunerako Planaren garapen eta jarraipen koherente eta koordinatua 
bermatzea 

Funtzioak Parte-hartzaileak 

 Planaren testuinguruan aurrera eramango diren 
ekintzak bultzatzea eta koordinatzea, planak 
koherentzia izan dezan 

 Planak eta herritarrek proposatutako ekintza eta 
helburu zehatzak garatzea 

 Planaren garapenean inplikatutako egitura eta 
eragile guztiak koordinatzea 

 Helburu eta denboren betetze-mailaren jarraipena 
egitea 

 Neurri-zuzentzaileak proposatzea eta neurri hauen 
ezarpena baloratzea 

 Planaren komunikazioa egitea 

 Berdintasunerako sortutako koordinazio-guneak 
dinamizatu,eta bertan parte hartu,  

 Lortutako helburuak mantentzeko beharrezko 
ardurak zehaztea eta tresnak kudeatzea 

 Planaren ebaluazioa egitea 

 

 Berdintasun-teknikaria 

 Arloko arduraduna 

 Arloko zinegotziak 

Sailen arteko koordinaziorako egitura bat sortzea, beharrezkoa ikusi da diseinuan 

egindako tailerretan. Beraz, hurrengo egitura sortzea eta martxan jartzea proposatzen 

dugu. 

SAILEN ARTEKO KOORDINAZIO MAHAIA  

Berdintasunerako III. Planaren barne-garapen tekniko koherente eta koordinatua 
bermatzea eta baita Planaren jarraipena egitea ere 

Funtzioak Parte-hartzaileak 

 Planaren testuinguruan aurrera eramango 
diren ekintza guztiak bultzatzea eta 
koordinatzea, planak koherentzia izan 
dezan 

 Sailetako teknikariei genero-ikuspegiarekin 
lan egin dezaten laguntza eskaintzea, izan 
ditzaketen zalantzei edo kezkei erantzuna 
emanez 

 Sailetako teknikariei trebakuntza eskaintzea 

 Ekitaldi bakoitza bukatzean urteko txostena 
egitea; egindako jarduerei, erabilitako 
bitartekoei eta baliabideen jarraipenari 
buruzkoa, eta Berdintasun Planean 
aurreikusitako helburuak bete ote diren 
egiaztatzeko balorazioarekin. 

 Berdintasun-teknikaria 

 Udal-sail bakoitzeko arduraduna 

Honetaz aparte, herriari begirako gune bat sortzeko beharra ere ikusten da, orain arte 
bezala, udalerrian berdintasunaren aldeko ekintza puntualak lantzeko helburua izango 
duena.   

HERRITARREN MAHAIA 

I.Berdintasunerako Planaren garapenari jarraipena eta ekarpenak egitea 

Funtzioak Parte-hartzaileak 

 Berdintasunaren gaiaren inguruan Udalari 
aholkua ematea 

 Ekintza puntualak antolatzea, Udalarekin 
elkarlanean. 

 Berdintasunaren alde lan egiten duten eta 
lan egiteko prest dauden elkarteen arteko 
elkarlana bultzatzea 

 Iritzia eta analisirako gaitasuna sortzea eta 
hausnarketarako espazioa izatea 

 Berdintasunaren alde lanean ari 
diren elkarteetako kideak 

 Berdintasun-teknikaria 

 Berdintasunerako Sailaren 
arduraduna eta zinegotzia 

Planeko jarduerak burutzeko 2016rako estimatutako aurrekontua 95.000,00 €-koa da. 

Plan hau indarrean dagoen gainerako urteetarako aurrekontua mantendu edota hobetu egingo 
da, eta Udalaren aurrekontu globala onartzean ezarriko da.  

 

 
2016 2017 2018 2019 GUZTIRA 

Berdintasunerako 
Planeko ekintzak 
garatzeko gutxieneko 
aurrekontua 

95.000 95.000 95.000 95.000 380.000 

2016-2019 epealdirako Laudioko Berdintasunerako III. Plana urteko planen bidez antolatu 
eta garatuko da. Urte bakoitzaren hasieran, urte horretan martxan jarriko diren ekintzak 
identifikatu eta planifikatuko dira eta ekintzen aurrekontua ere zehaztua egongo da. Urte 
amaieran, egindakoa eta egin gabekoa (urteko balantzea) baloratuko da eta hauxe kontuan 
hartuz eta lau urterako plana dela kontuan hartuz, hurrengo urteko plana egokituko da. 

Era honetan, urteko planak eta hauen aurrekontuak ebaluazioarekin lotura estua izango 
dute. Aipatutako ebaluazioa, sortuko diren egitura guztietan egingo da urtea amaitu 
aurretik. 

 

Zer lortuko dugu ebaluazio-ereduari esker? 

→ Laudioko Emakumeen eta Gizonen Berdintasunerako III. Plana aplikatzearen emaitzak 
ezagutzea. 

→ Emaitza horiek planean zehazturiko irizpideen arabera baloratzea. 

→ Planaren ekintzekin berekin eta datuak biltzeko prozesuarekin lotutako arazoak 
detektatzea. 

→ Geroko planak aplikatzeko gomendioak ezartzea. 

→ Informazio interesgarria egituratzea eta erreferentzia izan daitezkeen adierazleak egitea. 
 

Ebaluazio-ereduaren ezaugarriak honakoak dira: 

→ Ebaluazio mistoa da, urteko balantzea aurkeztu eta kontrastatuko delako Udaleko 
Hezkuntza, Berdintasuna eta Gazteria Sailan eta Sailen arteko koordinazio-mahaian ere. 

→ Etengabeko ebaluazioa da, ekintza eta helburu bakoitza amaitu ondoren, arduradunek 
eta inplikaturiko pertsonak ekintzon garapenean izandako lorpenak eta zailtasunak 
baloratuko dituztelako, eta informazioa urteko balantzean jasoko da. Hartara, helburu 
bakoitzak bere adierazleak ditu. Adierazle horiek zer neurtu behar den adieraziko dute 
eta berdintasunaren garapena interpretatzen lagunduko dute. Ekintza bakoitzerako 
ebaluazio fitxa bat bete beharko da ekintzaren emaitzak jasotzeko, eta urteko 
balantzean gehitzeko. 

→ Emaitzak gehituz egingo den ebaluazioa da, zeren eginiko prozesu guztiak 
laburbilduko baitira eta guztizko emaitzen balorazio orokorra eta azkena emango baita. 

→ Emaitzen ebaluazioa da, ekintzen produktuen (jarduerak, materialak, laguntzak) eta 
ondorioen azterketa egin beharko baita. 

→ Eta azkenean, lau urtetako plana amaitzerakoan ebaluazio zabalago bat egingo da, 
bai planaren betetze-maila, baita horren emaitzak eta herrian izan duen inpaktua 
neurtzeko ere. 

 

Analisirako metodologiak kontuan izango ditu hainbat iturritatik bildutako informazio 
kuantitatiboak zein kualitatiboak. Horiexek izan daitezke bai datu-bankuak, argitalpenak, 
arloen informazioa, bai prozesuan sorturiko dokumentuak. Datuek helburu bakoitzerako eta 
garatu beharreko ekintza bakoitzerako ezarritako adierazleei emango diete erantzuna. 

Hauexek dira balorazio-irizpideak: 

 

→ Eraginkortasuna, hots, Planak dakartzan esku-hartzeko ildoetan eta neurrietan 
inplizituki ezarritako helburuen betetze-maila. 

→ Proiektuen estaldura, hau da, zerbitzu, programa eta baliabide-eskatzaileen 
kopurua eta onuradunen kopurua alderatzea. 

→ Aurrekontua eta ezarritako kronograma betearaztea.  

→ Jarraipen prozesuan bildutako datuen kalitatea. 

 

Berdintasunerako Planaren kudeaketa eta ebaluazio egokirako fitxa-eredua jaso dugu 
jarraian, bere horretan erabiltzeko edo Laudioko Udalak  egokien ikusten duen fitxa 
sortzeko orduan lagungarri izan dadin. 

Jardueren ebaluaziorako fitxa-eredua 

PLANEAN JASOTAKOA 
ARDATZA ARLOA ARDURADUNA 

 
 

  

HELBURUA 

 
 

EKINTZA 

 
 

GAUZATZEKO DENBORA 
AURREKONTUA 

2016 2017 2018 2019 

     

EGINDAKOA 

EKINTZAREN DESKRIBAPENA 
 
 
 

JASOTZAILEAK 
PERTSONAK EDO ERAKUNDEAK 

 

GAUZATZEAREN ARDURADUNA(K) 

ARDURA IZAN DUEN 
SAILA 

PERTSONA 
ARDURADUNAK 

ELKARLANEAN ARITU 
DIREN SAILA(K) 

ELKARLANEAN 
ARITU DIREN 
PERTSONA(K) 

 
 

 
 
 

  

GAUZATZEKO DENBORA 
AURREKONTUA 

2016 2017 2018 2019 

     

PROZESUAREN ADIERAZLEAK 

 
 
 

LORTU DIREN EMAITZAK 

 
 
 

IRUZKINAK 

EKINTZA POSITIBOA.1. Denboran ondo mugatutako berariazko neurri zehatzak dira; beren 
helburua bizitzaren eremu guztietan sexuagatik izaten diren egitatezko ezberdintasunak ezabatzea 
edo murriztea da. (4/2005 Legea, otsailaren 18koa, Emakumeen eta Gizonen Berdintasunerakoa). 
2. Talde jakin bati zuzendutako neurriak dira; neurri horien helburua da bereizkeria ezabatzea eta 
prebenitzea edo egungo jokabide, portaera eta egiturek sortutako desabantailak konpentsatzea. 
(Europako Batzordea). 

GENERO ANALISIA. Programek, proiektuek, politikek eta legegintza-piezek gizonengan eta 
emakumeengan duten eragin berezitua ikusteko modu sistematikoa da. Prozesu honen hasieran, 
sexuaren arabera banatutako datuak eta barne hartutako biztanleriari dagokion generoarekin 
lotutako informazioa biltzen dira. Generoaren araberako azterketak barne har ditzake gizonek eta 
emakumeek, gizarte-eragile gisa, erabiltzen dituzten hainbat era gizartean ezarritako rolak, 
harremanak eta prozesuak aldatzen parte-hartzeko, banakako eta taldeko interesek motibatuta. 
(Hemen jasoa: United Nations Internacional Research and Training Institute for the Advancement 
of Women – INSTRAW. Horrek, halaber, hau du oinarri:  Health Canada 2003 and ILO 2000 and 
Gender and Biodiversity Research guidelines. Otawa: International Development Research Centre, 
1998). 

ANDROZENTRISMOA. Hipotesi honek gizonezkoei dagozkien berezkotasunak eta ezaugarriak 
unibertsoaren ardatz, errealitatea aztertzeko parametro eta giza espeziearen esperientzia 
unibertsal gisa hartzen ditu.  Gizateria gizonekin nahasten du. Sexismo mota jakin bat da, eta 
agerian jartzen da batez ere emakumeak ezkutatzen dituelako eta definitzen ez dituelako. 
("Aurrekontu Publikoak Genero Klabean", Emakunde). 

HIRITARTASUNA. Pertsonek gizaki gisa dituzten eskubideen multzoa da, eta horrek dakartzan 
betebeharrak barne hartzen ditu. Eskubide zibil, politiko eta sozialekin dago lotuta. Ikuspegi 
feministaren arabera, "hiritartasunari buruzko eztabaida oso lotuta dago gizonek emakumeekiko 
duten botere- edo nagusitasun-harremanarekin, harreman horrek ez dielako hiritartasuna baliatzen 
uzten emakumeei. Botoa, jabetza edo antolatzeko askatasuna dira emakumeek gizonek baino 
geroago lortu dituzten eskubideetako batzuk, eta egun bigarren mailako hiritartasuna dute: 
emakume talde handiak pobrezia-poltsa gogorrenetan daude, indarkeria handiagoa jasaten dute." 
(…) "aurki dezakegu, eskubide unibertsalei eta berdintasun-eskubideei buruzko diskurtsoaren 
azpitik, sozializazioko giza harremanetan esku hartzen duten hezkuntza sentimentalak, unibertso 
sinbolikoak eta ezagutza androzentrikoak osatzen dituztela emakumeen eta gizonen adimenak eta 
kontzientziak; horrek antolaketa soziopolitiko patriarkala mantentzea eragiten du; antolaketa horrek 
emakumeak kaltetu egiten ditu. Emakumeek eta gizonek kontzeptualizatu egiten dute inplizituki 
ikuspegi hori, mendekotasun/nagusitasun ikuspegia, eta, arrazoi nabarmenik gabe, 
mendekotasun/nagusitasun sozial hori naturak programatu izan balu bezala jarduten dute" (Elena 
Simón). 

BEREIZKERIA ANIZKOITZA. Desabantaila sozialeko egoera da eta pertsona batengan edo talde 
sozial batean bereizkeria eragin dezaketen faktore bat baino gehiago elkartzean gertatzen da. 
Emakumeen eta gizonen berdintasunaren testuinguruan, hau adierazten du: emakume batek edo 
emakume-talde batek, sexu-bereizkeriaz gain, beste bereizkeriaren batzuk jasaten ditu, besteak 
beste, arrazoi hauek direla medio: arraza, kolorea, jatorri etnikoa, hizkuntza, erlijioa, politikari edo 
bestelako gaiei buruzko iritziak, gutxiengo nazional baten parte izatea, ondarea, jaioterria, 
ezintasuna, adina, sexu-joera edo beste edozein baldintza edo inguruabar pertsonal edo sozial. 

(Emakumeen eta Gizonen Berdintasunerako otsailaren 18ko 4/2005 Legearen 3. artikuluko 
printzipio orokorretan oinarritua). 

ANIZTASUNA. Pertsonen arteko desberdintasunak adierazten ditu, bai emakumeen eta gizonen 
artekoak bai emakumeen artekoak eta gizonen artekoak. Honako faktore hauek dira 
desberdintasunen iturriak: arraza, kolorea, jatorri etnikoa, hizkuntza, erlijioa, politikari edo 
bestelako gaiei buruzko iritziak, gutxiengo nazional baten parte izatea, ondarea, jaioterria, 
ezintasuna, adina, sexu-joera edo beste edozein baldintza edo inguruabar pertsonal edo sozial. 
(Giza Eskubideen Europako Gutuna). Aniztasun horrek potentzialtasuna eta aberastasuna 
adierazten ditu, baina, kultura-, gizarte- eta denbora-testuinguru jakin batzuetan, aniztasuna 
adierazten duten faktoreak bereizkeria-faktoreak bihurtzen dira, eta, sexu-bereizkeriari batuta, 
bereizkeria anizkoitza sortzen dute. (ikusi BEREIZKERIA ANIZKOITZA). 

AHALDUNTZEA. 1. Ahalduntzea terminoa ingelesezko empowerment kontzeptuaren itzulpen 
literala da, eta pertsonek edo taldeek "ahalmen gehiago izatea" esan nahi du, hau da: posizio 
sozial, ekonomiko eta politikoa indartzea. Emakumeen eta gizonen berdintasunaren testuinguruan, 
emakumeek beren buruen eta taldearen kontzientzia hartzearen prozesuarekin dago lotuta; 
kontzientzia hartzeak aukera ematen die erabakiak hartzeko prozesuetan parte-hartze handiagoa 
izateko, agintera errazago sartzeko eta eragin handiagoa izateko. (Emakumeen eta Gizonen 
Berdintasunerako IV. Plana. Emakunde) 2. Gizonek eta emakumeek beren bizitzen kontrola 
izateko egiten duten prozesua adierazten du: beren agendak ezartzen dituzte eta gaitasunak 
lortzen dituzte (edo beren gaitasunengatik eta ezagutzagatik baloratzen dituzte), autoestimua 
hobetzeko, arazoak konpontzeko eta autogestioa garatzeko. Prozesua eta emaitza da. 
(INSTRAWtik hartua. IDRC 1998n dago oinarrituta) (INSTRAWtik hartua. IDRC 1998n dago 
oinarrituta) 3. Emakumeek beren bizitzetan aukeraketa estrategikoak egiteko gaitasun gehiago 
izatea gaitasun hori mugatuta egon ohi zen testuinguruetan; hori ere esan nahi du.  (INSTRAWtik 
hartua. Kabeer, N. "Reflections on the Measurement of Women's Empowerment"en dago 
oinarrituta).  4. Genero-ikuspegiaren kontzeptu nagusia. Emakumeen posizio sozial, ekonomiko eta 
politikoa indartzea hartzen du barne. Bere helburua sexuen arteko botere-harremanak gutxitu edo 
ezabatzea da. Garrantzitsua da botere terminoa "zerbaitetarako botere" gisa erabiltzen dela 
azpimarratzea, -adibidez, gizarte-harreman batzuetan edo guztietan eragina, boterea eta 
buruzagitza izateko bakoitzaren gaitasun eta trebetasunak aintzat hartzea eta horren arabera 
aritzea-, eta ez beste pertsonengan izan dezakegun boterearen arabera. (Aurrekontu Publikoak 
Genero Klabean, Emakunde). 

GENERO-EKITATEA. Gizonak eta emakumeak zuzentasunez tratatzea adierazten du, dituzten 
beharren arabera. Kontzeptu horretatik abiatuta, tratamendu berdinak edo desberdinak sar 
daitezke, betiere eskubide, onura, betebehar eta aukerei dagokienez baliokideak badira. 
Garapenaren testuinguruan, genero-ekitatearen helburuak emakumeen desabantaila historikoak 
eta sozialak konpentsatzeko neurriak bildu ohi ditu (INSTRAW). 

FEMENINOA. Gizarteak une historiko zehatz batean emakumeen ezaugarri gisa markatzen 
duenaren arabera, emakume jaio den pertsona bati kulturalki esleitzen zaizkion balore, 
sentimendu, jokabide, gaitasun, rol eta abarren multzoa da genero femeninoa.  Eraikuntza 
kulturala da eta pertsonen garapen integrala oztopatzen du. Pertsona batek generoaren arabera 
esleitu zaion eredu kulturala berezkotzat hartzen duenean, "genero-identitatea" esleitu zaiola 
esaten da; beste sexuari esleitu zaizkion baloreak, gaitasunak, jokabideak... hartzea oztopatuko 



 10.Glosarioa 47. 

 

dio horrek, barne-gatazkak sortuko zaizkiolako (Emakunde. Diez años con la sociedad vasca / 
Hamar urte euskal gizartearekin. Vitoria-Gasteiz, 1998.) 

GENEROA. 1. Gizonak eta emakumeak desberdintzen dituen sinesmen, ezaugarri pertsonal, 
jarrera, sentimendu, balio, jokaera eta jardueren multzoa da; desberdintze hori gizarte-eraketaren 
prozesuaren bidez egiten da, eta prozesu horrek hainbat ezaugarri ditu. Alde batetik, zenbait 
alorretan garatzen den prozesu historikoa da: estatuan, lan-merkatuan, eskoletan, 
komunikabideetan, legeetan, familian eta pertsonen arteko harremanetan. Beste alde batetik, 
prozesu horren ondorioz ezaugarri eta jarduera horiek hierarkizatu egiten dira, eta maskulinotzat 
jotzen direnei balio handiagoa ematen zaie. (Lourdes Benería, -1987, 46-; Maquieiran -1998-, 
Estebanen -2001, 28-jasoa). 2. Gizarteak bi sexuekin era berezituan lotzen dituen rol, harreman, 
pertsonalitate-ezaugarri, jarrera, jokabide, balio, botere erlatibo eta eraginen multzoa adierazten 
du; gizarteak berak eratzen ditu alderdi horiek guztiak. Sexu biologikoa ezaugarri genetiko eta 
anatomikoen bidez dago zehaztuta; generoa, berriz, geureganatutako eta ikasitako nortasuna da, 
eta asko aldatzen da kultura batetik bestera eta kultura bakoitzaren barnean. Generoa erlazionala 
da; izan ere, ez dago emakumeekin edo gizonekin bakarrik lotuta, bien arteko harremanekin baizik. 
(INSTRAW).  3. Genero kontzeptuak gizonen eta emakumeen arteko desberdintasun sozialak 
(desberdintasun biologikoak kontuan hartu gabe) adierazten ditu; desberdintasun horiek ikasi 
egiten dira, denborarekin aldatu egiten dira eta oso desberdinak dira kulturen arabera eta kultura 
bakoitzaren barruan. (Europako Batzordea). 

AUKERA BERDINTASUNA. Emakumeek eta gizonek benetako berdintasun-egoeran erabili ahal 
izatea eskubideak: politikoak, zibilak, ekonomikoak, sozialak, kulturalak, eta arauetan ager 
daitezkeen gainerako oinarrizko eskubideak, baita boterea eta baliabide eta onura ekonomikoak 
eta sozialak kontrolatu eta eskuratu ahal izatea ere. Aukera-berdintasunaz ari garela, zera esan 
nahi dugu: agintea eta baliabide eta onura sozial eta ekonomikoak eskuratzeko abiagune edo 
hasierako baldintzak ez ezik, horiek guztiak gauzatzeko eta behar den moduan kontrolatzeko 
baldintzez ere ari garela. (4/2005 Legea, otsailaren 18koa, Emakumeen eta Gizonen 
Berdintasunerakoa). 

TRATU-BERDINTASUNA. Pertsonen sexuaren araberako bereizkeriarik ez egotea, ez zuzenekoa 
eta ez zeharkakoa; horretan datza: 1. Zuzeneko bereizkeria dago baldin eta pertsona bat sexua 
edo sexuarekin zuzenean loturik dauden inguruabarrak direla-eta -haurdun egonda edo ama 
izanda, esaterako- beste pertsona bat baino modu txarragoan tratatzen bada. Delitu gisa izan 
dezakeen tipifikazioa ahaztu gabe, laneko sexu-jazarpena sexuagatiko zuzeneko bereizkeriatzat 
jotzen da.  2. Zeharkako bereizkeria dago neurri, irizpide edo jardute batek, itxuraz neutroa izanda 
ere, sexu bereko multzo aski handiago bati kalteak eragiten dizkionean, salbu eta neurri, irizpide 
edo jardute hori egokia eta beharrezkoa denean, eta sexuarekin loturik ez dauden irizpide 
objektiboak erabilita justifikatzeko modukoa denean (4/2005 Legea, otsailaren 18koa, Emakumeen 
eta Gizonen Berdintasunerakoa). 

GENERO-IKUSPEGIA SISTEMATIKOKI SARTZEA (GENERO-MAINSTREAMINGa). 
Emakumeen eta gizonen egoera, baldintza, jomuga eta beharrizan ezberdinak modu sistematikoan 
aintzat hartzea, eta, horretarako, politika eta ekintza guztietan, maila guztietan, eta horien 
plangintza-, egikaritze- eta ebaluazio-fase guztietan, ezberdintasunak ezabatzeko eta berdintasuna 
sustatzeko xedea duten helburu eta jarduera zehatzak txertatzea. (4/2005 Legea, otsailaren 
18koa, Emakumeen eta Gizonen Berdintasunerakoa). 

MASKULINO. Gizarteak une historiko zehatz batean gizonen ezaugarri gisa markatzen duenaren 
arabera, emakume jaio den pertsona bati kulturalki esleitzen zaizkion balore, sentimendu, 
jokabide, gaitasun, rol eta abarren multzoa da genero maskulinoa.  Eraikuntza kulturala da eta 
pertsonen garapen integrala oztopatzen du. Pertsona batek generoaren arabera esleitu zaion 
eredu kulturala berezkotzat hartzen duenean, "genero-identitatea" esleitu zaiola esaten da; beste 
sexuari esleitu zaizkion baloreak, gaitasunak, jokabideak... hartzea oztopatuko dio horrek, barne-
gatazkak sortuko zaizkiolako (Emakunde. Diez años con la sociedad vasca / Hamar urte euskal 
gizartearekin. Vitoria-Gasteiz, 1998.) 

GENEROA KONTUAN HARTZEN DUEN AURREKONTUA. Generoa kontuan hartzen duen 
aurrekontuaren bidez aurrekontuak gizonezkoengan eta emakumezkoengan nolako eragina duen 
aztertzen da, baina elkarrengandik bereizita. Kontuz, ordea: generoa kontuan hartzen duen 
aurrekontua ez da gizonezkoak eta emakumezkoak elkarrengandik bereizita jasotzen dituen 
aurrekontua. Generoa kontuan hartzen duten aurrekontuaren xede nagusia zera da: genero 
kontuak politika, plan eta programa nazional guztietan zeharka integratzea. (Aurrekontu Publikoak 
Genero Klabean, Emakunde). 

BALIABIDEAK. Baliabideak bitartekoak eta ondasunak dira, eta bertan sartzen dira bitarteko eta 
ondasun ekonomikoak (familiako diru-sarrerak), produktiboak (lurra, ondasunak, tresnak, lana, 
kreditua), politikoak (liderra izateko, informatzeko eta antolatzeko gaitasunak) eta denborazkoak: 1. 
Eskuragarritasuna: emakumeek baliabide bat eskuratu ahal izateak esan nahi du baliabide jakin 
bat (materiala, finantzarioa, gizatiarra, soziala, politikoa, eta abar) erabili dezaketela eta onura 
atera diezaioketela.  2. Kontrola: Emakumeek baliabide bat kontrolatu ahal izateak esan nahi du, 
eskuratzeaz gain, baliabide horren erabilerari buruzko erabakiak ere har ditzaketela. Adibidez, lur-
baliabidea kontrolatu ahal izateak esan nahi du emakumeek eskuratu dezaketela (erabili 
dezaketela), eta, horrez gain, jabe ere izan daitezkeela (legezko jabeak), eta lurraren erabilerari, 
salmentari eta errentari buruzko erabakiak har ditzaketela. 3. Onurak: Baliabide bat erabiltzeagatik 
lortutako ordainsari ekonomikoak, sozialak, politikoak eta psikologikoak dira, eta erabil daitezke 
behar praktikoak (elikadura, etxebizitza) edo interes estrategikoak (hezkuntza eta gaikuntza, botere 
politikoa) asetzeko. (INSTRAW). 

ROLA. Aukera/eskakizun sozial eta subjektiboen ondorioz sortutako funtzio, lan, erantzukizun eta 
pribilegioen multzoa da: hau da, pertsona batek rol bat hartzen duenean, bere inguruko jendeak 
betetzeko eskatzen dio, eta, ez badu betetzen, zigortu egiten du. Normalean pertsonak bere egiten 
du rola, eta, batzuetan, bere psikologia, afektibitatea eta autoestimua rol horren arabera eratzen 
ditu. (INSTRAW). 

PATRIARKATUA. Esanahi zorrotzaren arabera, patriarkatua historikoki Grezia eta Erromako 
legedietatik sortutako sistema da; sistema horretan, etxe bakoitzeko familia-buruak botere legal eta 
ekonomiko osoa zuen familiako beste kideen gainean, emakume zein gizonen gainean. (…) 
Familia-buruak senideengan duen nagusitasun patriarkala antzinate klasikoa baino lehenagokoa 
da; Kristo aurreko hirugarren milurtekoan hasi zen eta Biblia hebrearra idatzi zen garairako oso 
finkatuta zegoen jada. 

 
Zentzurik zabalenean hartuz gero, gizonek familiako emakume eta haurrengan duten 
nagusitasunaren adierazpena eta instituzionalizazioa da, eta nagusitasun maskulino hori gizarteko 
emakume guztiengana zabaltzea. Horrek esan nahi du gizarteko instituzio garrantzitsu guztien 

boterea gizonek dutela eta emakumeei ez zaiela botere hori izaten uzten. Ez du esan nahi 
emakumeek ez dutenik inolako botererik edo eskubide, edo eragin eta baliabide guztiak kendu 
zaizkienik. Emakumeen historian dagoen erronka handienetako bat da sakon arakatzea historian 
zehar patriarkatuak izan dituen erak, egituretan eta eginkizunetan izan dituen bira eta aldaketak, 
eta presio eta eskakizun femeninoengatik egin dituen egokitzapenak. 

Patriarkatuak gizonen nagusitasunaren sistema instituzionalizatua azaltzen badu, paternalismoak, 
berriz, harreman patriarkalen azpitalde bat. Paternalismoak, edo, zehazkiago, nagusitasun 
paternalistak, talde nagusiaren eta mendeko taldearen arteko harremana azaltzen du. 
Paternalismoaren ikuspegitik, talde nagusia mendeko taldea baino maila altuagoan dago, baina 
nagusitasuna arindu egiten da bi taldeek elkarrekiko dituzten betebeharrengatik eta lanengatik. 
Mendekotasun-egoeran daudenek mendekotasunaren ordainetan babesa jasotzen dute, eta, 
ordaindu gabeko lanaren ordainetan, mantenua. Jatorriz, patriarkatuaren barnean garatutako 
familia-harremanetatik dator kontzeptua; familia-harreman horietan, aitak botere absolutua zuen 
familiako gainerako kide guztien gainean. Ordainetan, laguntza ekonomikoa eta babesa ematera 
behartuta zegoen. (…) Familia-harremanei aplikatuz gero, esan behar da erantzukizunak eta 
betebeharrak babestuen artean ez direla berdin banatzen: semeek aitarekiko duten 
mendekotasuna aldi baterakoa da, haiek familia-buru bihurtu arte irauten du. Alaben eta emazteen 
mendekotasuna bizitza osorakoa da. (Gerda Lerner. La creación del patriarcado). Patriarkatua: 
Literalki "aiten gobernua" esan nahi du, baina feminismoak egindako interpretazio kritikoek honela 
deskribatzen dute: gizonek emakumeen gain duten nagusitasunaren sistema edo antolaketa 
soziala, historian zehar forma desberdinak hartu izan dituena. Alicia Puleok bi patriarkatu mota 
bereizten ditu: alde batetik, hertsadura-patriarkatuak, "emakumeei zer baimentzen eta zer 
debekatzen zaien ohiturazko lege eta arau zigortzaileen bidez, indarkeria baliatuta, erabakitzen 
dutenak"; beste alde batetik, baimen-patriarkatuak -legearen aurrean berdintasun formala 
dagoenean-, honela definituak: "gaur egungo mendebaldeko gizartearen barruan, sexuaren 
araberako rolak bultzatzen dituztenak, neurri handi batean, komunikabideek zabaldutako irudi 
erakargarrien eta mito boteretsuen bidez". (Diccionario de Términos de Igualdad. CAVE/Wg). 
(W.G. Consultoras para el desarrollo S.L.-tik hartua). 

POSIZIOA. Pertsona bakoitzak besteekiko zer botere- edo hierarkia-leku duen adierazten du. 
Nagusitasun/mendekotasun ikuspegi patriarkalean bi leku bakarrik daude: gora (nagusitasuna) eta 
behera (mendekotasuna). (Toki-aurrekontuak generoaren ikuspegitik. Emakunde eta Basauri, 
Bilbao, Donostia-San Sebastian, Ermua eta Ondarroako Udalak, eta Berdintasunaren aldeko 
zeharkaldiak). 

SEXUA. Gizakia gizon edo emakume bezala definitzen duten ezaugarri biologikoak dira. Ezaugarri 
biologikoen multzoak ez dira elkarren baztertzaileak; izan ere, badira biak dituzten pertsonak, 
baina normalean ezaugarri horiek gizakiak bi taldetan banatzen dituzte: gizonak eta emakumeak. 
(OME) 

SEXISMOA. Patriarkatuan erabilitako metodoetako bakoitza eta batera osatzen duten multzoa da; 
metodo horien ondorioz, pertsonei sexuaren arabera pribilegioak ematen zaizkie edo bereizi egiten 
dira, eta ez zaie uzten daukaten giza gaitasun guztia garatzen. (Toki-aurrekontuak generoaren 
ikuspegitik. Emakunde eta Basauri, Bilbao, Donostia-San Sebastian, Ermua eta Ondarroako 
Udalak, eta Berdintasunaren aldeko zeharkaldiak). 

INDARKERIA SEXISTA: Mundu osoko emakumeek pairatzen dute. Herri guztietan, edozein dela 
euren adina, itxura fisikoa, zentzumen gaitasuna, baldintza ekonomikoak, erlijioa... Biktimak gauza 
bakar batean datoz bat: emakumeak dira.  

Zioak: bakarra, zenbait formaren pean. Xedea emakumeen bizitza, hautamena eta erabakimena, 
aske mugitzeko, bikotekidea hautatzeko, dirua erabiltzeko, dagozkion baliabideak eta ondasunak 
eskuratzeko... aukera kontrolatzea da. Indarra erabiltzen da kontrola ezartzeko. 

Kontrol horren onurak lortzen dituztenek erabiltzen dute indarkeria hori, gehien bat gizonek, 
emakumeen bizitzaren jabe sentitzen baitira, eta kaleetan, etxeetan eta lanean darabilte. Gizonek 
maitasunezko harremana izan dezakete emakumeokin, baina gerta daiteke ez ezagutzea ere, 
edota gertuko edo urruneko senideak izatea. Gizon horiek gauza batean datoz bat: sinetsita daude 
euren betebeharra emakumeen bizitza kontrolatzea dela, euren burua andreen gainekotzat 
daukatelako. Batzuetan, beste emakume batzuen bidez erabiltzen da kontrol hori, eta emakume 
horiek, euren indarkeriaren bidez, emakumeen eta gizonen arteko desberdintasuneko gizarte 
ordenari eusten diote. 

Moduak: kontrola eta indarkeria eraso fisiko, psikologiko, sexual, ekonomiko eta hitzezkoen bidez 
adieraz daiteke. Batzuetan modu agerikoan adierazten dira, eta beste batzuetan, era sotilagoan. 

Indarkeria sexista hain da kontrol modu zaharra ezen hainbat mendetan normaltzat jo baita eta, 
gaur egun ere, zailtasunak daude hura aitortzeko, eta aitzaki asko dago hura ukatzeko. Pertsonen 
arteko harremanetan gertatzen da, baina ekonomia eta gizarte egituren bidez eutsi zaio, baita 
kultura matxistaren bidez, indarkeria zuritu baitu. Bere xedea emakumeen otzantasunari eustea da, 
indarkeriarekin mehatxatuz, edo jabekuntza prozesuaren aurrerapena zigortzea. 

 

EMAKUMEEN AURKAKO INDARKERIA: sexua aitzakiatzat duen edozein ekintza bortitz, baldin 
eta ekintza horrek emakumeari kalte edota sufrimendu fisiko, sexual edota psikologiko eragiten 
badio edo eragin badiezaioke. Halaber, emakumeen aurkako indarkeriatzat hartuko da emakumea 
indarkeria aplikatzearekin mehatxatzea,  hertsatzea edota askatasuna arbitrarioki kentzea, bizitza 
publikoan zein pribatuan. (Emakumeen eta Gizonen Berdintasunerako otsailaren 18ko 4/2005 
Legearen 50. artikulua).  

 

GENERO INDARKERIA: gizonezkoek euren ezkontide edo bikotekide diren edo izan diren 
emakumeen aurka edota, elkarrekin bizi gabe ere, antzeko harreman afektiboen bidez eurekin 
lotuta dauden edo egon diren emakumeen aurka eragindako edozein indarkeria psikiko zein 
psikologiko, barne hartuta sexu-askatasunaren aurkako erasoak, mehatxuak, derrigortzeak nahiz 
askatasun-gabetze arbitrarioak ere (2004ko abenduak 29an Estatuko Aldizkari Ofizialean 
argitaratutako Genero-indarkeriaren Aurkako Babes-neurri Osoko Lege Organikoaren definizioa).  

 

INDARKERIA MATXISTA: terminoak azaltzen du matxismoak berez dakarren botere-harreman 
desorekatua eta, indarkeria matxista gehien gehienetan emakumeek jasaten duten arren, aldi 
berean, terminoak aukera ematen digu kontuan hartzeko sistema heteropatriarkalak gizon eta 
emakumeoi inposatzen dizkigun eredu hegemonikoak hausten dituzten pertsonek ere jasan 
dezaketela. Indarkeria horrek zigortu egiten ditu ereduak finkatutako aginduak betetzen ez dituzten 
pertsona guztiak. Ildo horretan, lesbiana, gay, transexual eta bisexualak ere indarkeria matxistaren 
“objektu” edo itu bilaka daitezke, egungo eredu heteronormatibotik irteten diren heinean. 
(Emakumeen eta gizonen arteko berdintasunerako Gipuzkoa Foru Aldundik II. Foru Plana 2012-
2020). 


